
Каб каляднікі нашых хат не абміналі!
Са Святам Ражджаства!

Пернікі на ёлкуè5

«На­ра­дзіў­ся для вас 
сён­ня ў го­ра­дзе 
Да­віда­вым Зба­віцель, 
Які ёсць Хрыстос 
Гасподзь. І вось вам знак: 
вы зной­дзеце Дзіцятка 
спа­вітае, што ляжыць 
у яслях» (Лк. 2, 11-12).

ў не­бе спя­ва­лі песню: «Сла­ва ў выш­ніх 
Бо­гу і на зям­лі мір, у людзях добрая во­ля» 
(Лк. 2, 14).

А мы ўсе я-к б-у-дз-е-м, як х-т-о з і-х у-с-і-
х?.. Ці паспя­ша­ем, пой­дзем да я-с-л-я-ў? 
І як жа нам да іх да­е­хаць, дай­сці, да­ля
цець?.. Па­лесціна ж так да­лё­ка!.. А — мо­жа 
гэ­так вось, про­ста і лёгка: ня­хай на­шы  
с-э-р-ц-ы ста­нуць Бо­жымі ясля­мі?!. Да­вай
це, Людзі Добрыя, пе­ра­ня­сем­ся т-у-д-ы 
д-а-л-ё-к-а ў на­шых дум­ках, як спя­ва­ем 
у ка­лядцы: «Я умом ха­дзіла ў го­рад Віф­ле
ем, і была ў вярце­пе і віда­ла ў нём, што Хры
стос Спа­сіцель, Цар, Тва­рэц і Бог ра­дзіўся 
ад Дзе­вы і ля­жыць убог!»...

І мы не ба­га­ты, ска­жа­це!.. Праўда, ня­ма 
ў нас за­ле­жаў наф­ты, га­зу, алма­заў ці сап
фіраў, ня­ма банкаў, але ў нас ёсць ве­ліч 
на­ша цудоўная: д-у-ш-а н-а-ш-а п-р-а-в-а-
с-л-а-ў-н-а-я! Ёсць с-э-р-ц-а на­ша, с-к-а-р-б 
наш най­большы!.. Мы мо­жам з і-х з-р-а-
б-і-ц-ь — за­ха­цець толькі трэ­ба! — я-с-л-і 
Г-а-с-п-о-д-н-і, ка­лі там б-у-дз-е любоў, зыч
лівасць, усмеш­ка і ра­дасць, спа­чуванне да 
чужой бя­ды, да го­ра людско­га! Для на­шых 
б-л-і-з-к-і-х, для ўсіх і-н-ш-ы-х!..

І Хрыстос прый­дзе та­ды — н-а-п-э-ў-н-а! 
— да нас, і га­ла­ву Сваю ў н-а-с прыкло­ніць, 

сагрэ­ецца, бо т-а-д-ы, у Ноч На­ра­джэння 
Ён НЕ МЕЎ ні ка­лысачкі, ні па­душачкі, ні 
коўдрачкі. Ён ля­жаў на акра­юш­цы, адра­бі
начцы ха­лодна­га се­на, у пя­лё­начках бед
ненькіх...

Па­верма, будзьма ўпэўне­ны! — Іісус ся­дзе 
н-я-в-і-дз-і-м-а і за Стол наш Ка­лядны, пра
будзе з на­мі, да­лей пой­дзе, да інша­га до
му... Мы ж і ў гэ­ты раз п-а-с-т-а-в-і-м і Я-м-у 
та­ле­рачку, як заўсё­ды да­гэ­туль... І Госпа­ду 
б-у-дз-е міла з на­мі, бо мы будзем сардэч
ны! Бо Ён узра­дуецца ад цяпла на­ша­га, 
а мы, ва ўнутрах на­шых, узба­га­це­ем, расцві
цем (хоць і зіма ў нас, і мо, дзе ў ка­го, снег-
мя­це­ліца на­ля­ціць!), бо ў сэрцах на­шых 
на­ста­не В-я-с-н-а Х-р-ы-с-т-о-в-а!..

Вось, ся­дай­ма за Стол наш з се­нам пад 
сурвэ­таю бя­люсенькай, што на­пом­ніць нам 
т-о-е сенца, з ясляў. І пя­лёнкі т-ы-я бедныя, 
Хрысто­выя... Заспя­вай­ма ра­дасна, са сля
зінкай: «Не­ба і зям­ля ныне таржа­ствуюць», 
бо ся­род нас «Хрыстос Ражда­ецца — слаў
це!», «Хрыстос з не­ба — спа­тыкай­це!», 
«Хрыстос на зям­лі — узносьце­ся (да не­ба)», 
«Спя­вай­це Госпа­дзе­ві ўся зям­ля і з ра­дасцю 
заспя­вай­це людзі, бо Ён пра­сла­віўся!»...

І ўсе мы а-д-ч-у-е-м, што Збаўца Гасподзь 
— ва ўнутры н-а-с!.. Мы ж н-я-р-а-з да­гэ

туль заўва­жылі, што ў гэ­ты Свя­ты Ве­чар, 
у Ноч Ка­лядную ў-с-е мы ста­но­вім­ся ней­кімі 
цішэй­шымі, ра­дасней­шымі, дабрэй­шымі, 
л-е-п-ш-ы-м-і!.. Бо Віф­ле­ем, Свя­ты Го­рад 
з’я­віўся ў н-а-с, бо мы с-а-м-і с-т-а-л-і В-і-ф-
л-е-е-м-а-м, я-с-л-я-м-і!..

А ў першы Дзень Ражджа­ства пой­дзем са 
звяздой ад ха­ты да ха­ты: «Но­вая Ра­дасць 
ста­ла, яка не быва­ла, над вярце­пам звязда 
ясна све­там вазсія­ла»...

Дай, Хрысце Бо­жа, У-с-і-м н-а-м шчасліва 
святка­ваць, зда­ро­вымі быці! Дай Зям­лі 
на­шай Роднай і Уся­му Све­ту, дзе ця­пер вой
ны, па­жа­ры і слё­зы — С-в-а-й-г-о М-і-р-у! 
Да­моўствам і Сем’ям на­шым дай, Іісусе Віф
ле­ем­скі, ра­дасць і шчасце, на кожную хвілі
ну і дзень кожны!.. Хай з на­мі будзе Дзіўная 
Твая Віф­ле­ем­ская На­віна!..

Са Свя­там Нараджэн­ня Бо­жага, Доб­
рыя Лю­дзі! Святкуй і Ты, «Ніва» наша 
Дарагая! І Табе, вось-вось, споў­ніц­ца 
ўжо 60 гадоў! Як Ты в-ы-р-а-с-л-а, як 
у-з-м-у-ж-а-л-а ся­род н-а-с!.. Шчасця 
Т-а-б-е!..

+ Сіман, 
Праваслаў­ны Архіепіскап

 Ло­дзін­скі і Познаньскі, 
 Ражджаство Гасподне 2016 г.

З ДЗІЎ­НАЙ Бо­жай 
Віф­ле­ем­скай Навіной!

Дзе ж быў гэ­ты го­рад? Ге­агра­фічна — та
ды і ця­пер — ён у Па­лесціне, ублізі — ня
цэ­лых 10 кіла­метраў — ад Свя­то­га Го­ра­да 
Іе­руса­ліма. І яслі там былі, у хляўку-пя­чо­ры, 
у ска­ле, куды на начлег па­стухі загна­лі 
свой ста­так, «бо не было Бо­жа­му Дзіця­ці 
месца ў гасцініцы» (Лк. 2, 7)... І зорка вя­лі
кая свя­ціла над месцам, дзе быў Зба­віцель, 
але жыха­ры Віф­ле­е­ма і Іе­руса­ліма яе НЕ 
прыкме­цілі, за­ня­тыя сустрэ­ча­мі са сва­я­ка
мі, якія прый­шлі, прые­ха­лі (па ўка­зе ке­са­ра 
Аўгуста) «за­пісацца, кожны ў свой го­рад» 
(Лк. 2, 3), і толькі яе па­ба­чылі, і іш­лі за ёю, 
з да­лё­кіх кра­ёў, тры ца­ры-вандроўнікі, і, 
прый­шоўшы, упа­лі на ка­ле­ні і пакла­ніліся 
Госпа­ду, і раскла­лі пе­рад Ім «да­ры: зо­ла­та, 
ла­дан і смірну» (Мтф. 2, 11)... Віф­ле­ем­цаў 
і іе­руса­лімян тут НЕ было... Былі толькі па
ля­выя па­стухі ды іх ска­ціна, і Анё­лы, што 

Вяртанне 
прынцыпу 
сіметрыі?

Вачыма еўрапейца

Метамарфозы каўбасы 
або 

Святы вось-вось
Падарунак

Акурат пе­рад са­мымі свя­та­мі за­ха­це­ла
ся мне на­пісаць пра па­да­рункі, якія да­ста
нуць бе­ла­рускія дзе­ці на Но­вы год і Ка­ля
ды. Тэ­ма мне па­да­ва­ла­ся вельмі ціка­вай, 
бо ме­ла на мэ­це па­раўнаць мінула­годнія 
сюрпрызы з прэ­зента­мі гэ­та­га го­да. Я быў 
амаль пе­ра­ка­на­ны, што па­да­рункі гэ­тым 
ра­зам будуць значна больш сціплыя, чым 
тыя, якія атрым­ліва­лі дзеткі яш­чэ ў той Бе­ла
русі, у якой беспра­цоўныя не ме­лі аба­вязку 
пла­ціць дзяржа­ве гро­шы, якія яны не­вя­до
ма дзе мусяць узяць. Ну і адпа­ведна, маглі 
неш­та выдатка­ваць са збе­ра­жэнняў яш­чэ 
больш позняй эпо­хі, ка­лі яш­чэ ме­лі ста­лы 
за­ро­бак і адкладва­лі на чорны дзень.

Ды і бізне­соўцы ў той Бе­ла­русі яш­чэ не 
збіра­ліся кідаць пра­цу адра­зу па за­канчэн
ні ка­ляндарна­га го­да. І пра­цоўныя яш­чэ не 
пе­ра­во­дзіліся на ска­ро­ча­ныя гра­фікі, хоць 
усё пакрысе да гэ­та­га і сунула­ся. І пенсі
я­не­ры яш­чэ не размаўля­лі пра мажлівае 
па­даўжэнне ўзро­сту для атрымання той 
пенсіі. Адным сло­вам, за­раз у мя­не былі 
ўсе падста­вы мерка­ваць, што ця­пе­раш­нія 
мажлівасці на­сельніцтва ста­лі, мякка ка­жу
чы, крыху сціплей­шыя.

Хоць узніклі і сум­ненні амаль адра­зу, як 
я стаў апытваць зна­ё­мых. Мой сябра мне 
так і за­я­віў, што не важна якія ў сям’і да­хо
ды. Дзе­ці — са­мыя важныя і бацькі будуць 
лезці ў па­зыкі, абы толькі свя­та атрыма­ла
ся не горш, чым мінулы раз. Ча­го толькі не 
зро­біш для сва­іх дзе­так.

— Ну, а што канкрэтна па­до­рыш сва­ім 
дзе­цям ты? — спытаў я яго.

— Ды я яш­чэ не думаў пра гэ­та, — па­ціс
нуў ён пля­ча­мі. — Ча­су не было на­ват па­ду
маць. Ну неш­та ж на­буду.

Адказ мя­не за­інтрыга­ваў. Я па­мя­таю 
яш­чэ тую, з давён-даўна ўста­ля­ва­ную тра
дыцыю, ка­лі за­доўга да свя­та бацькі ся­да­лі 
ра­зам з дзецьмі, каб на­пісаць ліст свя­то­му 
Міко­лу або Дзе­ду Ма­ро­зу, што зрэш­ты 
азна­ча­ла адзін і той перса­наж. Мы, бе­ла­ру
сы, і ў гэ­тым унікальныя людзі. Гэ­та ў еўра
пей­цаў адзін свя­ты Міко­ла. У рускіх адзін 
Дзед Ма­роз. У нас жа двое Ка­ляд, два Но
выя га­ды, па юліянскім і па грыга­рыянскім 
ка­ленда­рах, і два перса­на­жы, якія ўсядно 
азна­ча­юць адна­го. Та­го, хто но­сіць па­да­рун

кі на свя­ты і кла­дзе іх то ў шкарпэткі, то пад 
ёлку, а то і пад па­душ­ку.

За­даю гэ­тае ж пытанне яш­чэ не­калькім 
сва­ім зна­ё­мым, і дзе­вяць з дзе­ся­ці адказ
ва­юць гэ­так жа. Бра­ка­ва­ла ча­су на­ват 
па­думаць пра тое, які на­быць па­да­рунак. 
Не тое, што на­пісаць ліст, па­слаць яго, 
што­дзённа размаўляць з дзецьмі пра тое, 
ці атрымаў яго адра­сат, ці на­будзе ён тое, 
што яго пра­сілі. Па­га­ва­рыць пра тое, што 
па­да­рункі на­быва­юцца ста­ранным дзеткам, 
якія слуха­юць бацькоў, выха­ва­це­ляў і на
стаўнікаў. І што­дзённа па­вышаць узро­вень 
адчування свя­та, якое аба­вязко­ва прый­дзе 
і аба­вязко­ва будзе той са­мы па­да­рунак, які 
пад не­на­вязлівымі тлума­чэння­мі бацькоў 
дзіця­ня выбрала само. Гэ­та будзе той са­мы 
па­да­рунак, які яму больш за ўсё па­трэбны, 
які ён больш уся­го ча­каў, без яко­га свя­та 
быць не мо­жа.

Гэ­та будзе эмо­цыя, якая за­пом­ніцца на 
ўсё жыццё, якая прымусіць не­ка­лі по­тым, 
ка­лі сённяш­няе дзіця са­мо ста­не та­там або 
ма­май, пе­ра­даць гэ­тую эмо­цыю сва­ім дзе
цям. Да­лей. Туды. У будучыню, якая за­ха
вае адчуванне цуду ха­ця б для ма­ленькіх...

Але ўсё змя­ніла­ся. Хіба той чорны дзень, 
яко­га так ба­я­ліся і на які адкладва­лі, на­ды
шоў. У людзей для казкі бра­куе га­лоўна­га 
— ча­су.

Спра­ва на­ват не ў гра­шах, бо і за не­вя
лікія сродкі можна яш­чэ сарга­ніза­ваць вя­лі
кае цуда. Не ха­пае га­лоўна­га ў жыцці рэ­сур
су — не ха­пае ча­су, які і ёсць жыццём.

Бе­ла­русы сёння но­сяцца як вя­ско­выя 
дзерка­чы, каб збе­рагчы апош­няе. З ка­сы 
ў абменнік, бо рубель абясцэньва­ецца на 
ва­чах. З абменніка ў кра­му, бо рэ­чы па­да­ра
жа­юць. Як ёсць віза, то ў Польш­чу, каб неш
та на­быць, і зноў на пра­цу, каб не згубіць... 
І на ўсё бра­куе ча­су...

Па­да­рункі будуць амаль у кожна­га дзі
ця­ці. На­шы людзі для дзя­цей зро­бяць усё, 
што мо­гуць. Толькі ці будуць гэ­тыя па­да­рун
кі свя­точнымі? Ці прыня­суць яны ў ха­ту той 
доўга­ча­ка­ны цуд? Ці толькі мітусню на­ша­га 
сённяш­ня­га жыцця...

А вось адзін адказ на маё пытанне мне 
спа­да­баўся. Да гэ­та­га то я пытаў усё ў да
рослых. А тут выра­шыў спытаць у дзіця­ці:

— Што ты папро­сіш на свя­ты?
— Я папра­шу сне­гу, — сум­на адка­заў 

ён, — бо мінулым го­дам мне па­да­рылі сан
кі, а я так ні ра­зу на іх не па­ка­таўся.

vВіктар СА­ЗО­НАЎ

Падчас апош­ня­га ў 2015 го­дзе па­ся
джэння парла­менцкай ка­місіі на­цыя­наль
ных і этнічных меншасцей паўторна на 
гэ­ты тэрмін абіраўся яе старшыня. Гэ­та 
адбыло­ся та­му, што неўза­ба­ве пасля 
выба­раў 17 ліста­па­да па­мёр — но­ва­аб
ра­ны на гэ­ту функцыю — дэ­путат Та­маш 
Там­чыке­віч. Па па­рытэ­це, аба­вязва­ючым 
у прэ­зідыумах ка­місіі ў гэ­тым тэрміне, фун
кцыя шэ­фа тае — у ця­пе­раш­ні час з ча
тырнацца­ці ча­ла­век — ка­місіі на­ле­жыць 
прадстаўніку Гра­ма­дзянскай платформы. 
Падчас апош­ня­га па­ся­джэння старшы
нёй ста­ла дэ­путатка ад гэ­тай партыі, на
стаўніца, выпускніца польскай філа­ло­гіі 
з Ка­та­віц Да­нута Петра­шэўская, якая 
за­ся­дае ў Сей­ме ўжо трэ­ці тэрмін і мае 
во­пыт у пра­цах ка­місіі. Ка­місія мае пра­ва 
абіраць трох віцэ-старшынь. У ліста­па­дзе 
ста­лі імі Ста­ніслаў Гускоўскі з ГП (Легні

ца), у час па­пя­рэдня­га ўра­да на­меснік 
міністра адміністра­цыі і лічба­віза­цыі, ад
казны за прабле­мы меншасцей, і Шыман 
Гіжынскі з Пра­ва і спра­вядлівасці (Чанста
хо­ва), дэ­путат які мае мандат у чацвёрты 
раз. На апош­нім па­ся­джэнні ка­місіі ста­ла 
пытанне выба­ру трэ­ця­га віцэ-старшыні. 
Дэ­путат Гускоўскі пра­па­на­ваў Рышарда 
Галлю, адзіна­га прадстаўніка меншасцей 
(ня­мецкай; дэ­путат беспартый­ны) у гэ­тым 
скліканні Сей­ма і чле­на ка­місіі меншас
цей ад двух тэрмінаў, то ёсць столькі, 
колькі за­ся­дае ў ніжняй па­ла­це парла­мен
та. Абгрунтоўваў:

— У прэ­зідыуме на­шай Ка­місіі, у адпа
веднасці з тра­дыцыяй, заўсё­ды былі прад
стаўнікі на­цыя­нальных меншасцей, ба­дай 
усіх прысутных у Ка­місіі (...). Спа­дар дэ­пу
тат Рышард Галля вя­до­мы ўсім, хто з’яўля
ецца чле­нам Ка­місіі або шматга­до­вым дэ

пута­там, са свай­го надзвычай спа­кой­на­га, 
прымірэнча­га ха­ракта­ру.

Прыем­ную атмасфе­ру, якая супра­ва
джа­ла выба­ры трэ­ця­га віцэ-старшыні, па
рушыла выказванне дэ­пута­та Гіжынска­га:

— Тро­хі збянтэ­жыла мя­не гэ­тая рэ­ка
менда­цыя ў пла­не прадстаўніцтва ня­мец
кай меншасці, та­му што адносна прабле
мы ася­роддзяў вя­до­ма, што кожны ка­гось
ці прадстаўляе, і гэ­та цалкам віда­вочна. 
У той час як афіцый­ная спа­сылка на та­кую 
сітуа­цыю (што дэ­путат Галля прадстаўляе 
ня­мецкую меншасць — М. Х.) не­адкладна 
выклікае пытанне прынцыпу сіметрыі ў між
на­родных адно­сінах, у адно­сінах па­між 
дзяржа­ва­мі, дзе та­кой сіметрыі на гэ­тым 
узроўні, вя­до­ма, ня­ма. Та­му я лічу, што тут 
ёсць ней­кая ме­та­да­ла­гічная прабле­ма. Вя
до­ма, я не маю нічо­га супраць ча­ла­ве­ка. 
Я супраць прынцыпу, які быў тут прыме­не
ны. (...) Вось ча­му — з‑за прынцыпу, а не 
з‑за ча­ла­ве­ка — устрыма­юся ад го­ла­су, 
па­дзя­ліўшы свой го­лас на па­ло­ву.

Канчатко­ва за кандыда­турай дэ­пута
та Галлі выка­за­ліся трох чле­наў ГП і па 
адным з ПіС, Сучаснай і клуба Кукіз-15. 
Ніхто не быў супраць і двое ўстрыма­ліся 
ад го­ла­су (акра­мя дэ­пута­та Гіжынска­га, 
сам кандыдат). Пасля абрання но­вы, трэ­ці 
віцэ-старшыня ска­заў, спа­сыла­ючыся на 
за­я­ву дэ­пута­та Гіжынска­га: «Я быў абра
ны ў польскі парла­мент і ста­наўлюся, спа
дар старшыня, свай­го ро­ду закладнікам. 
Я лічу, што з’яўля­юся паўна­вартасным 
гра­ма­дзя­нінам Польш­чы, ха­чу ёй служыць 

і ўпэўне­ны, што буду гэ­та ра­біць, та­му 
ха­цеў бы да­ча­кацца ча­су, ка­лі б не выка
рыстоўва­ла­ся та­кіх эле­ментаў, а хутчэй 
аба­га­ча­ла­ся гэ­тым, што ўяўляе са­бой ня
мецкая меншасць у Польш­чы».

Дэ­путат Шыман Гіжынскі (ПіС) тлума
чыў: «Я свай­го мерка­вання не змя­ню, 
та­му што гэ­ты го­лас па­дзя­ліў на­па­ло­ву, 
праўда? Гэ­тая па­ло­ва стрыма­ная, на­конт 
адмаўлення прынцыпу, а другая па­ло­ва 
— па­зітыўная, была пры ва­шай асо­бе, як 
выраз да­ве­ру да па­літыка і на­дзей­на­га, ад
казна­га ча­ла­ве­ка. Та­кім чынам выказваю 
сваю дум­ку цалкам публічна, без яко­га-не
будзь апартунізму, згодную са сва­імі пе­ра
ка­нання­мі і гэ­та ўсё што я меў ска­заць».

На мой по­гляд, дэ­путат Гіжынскі па­слаў 
трывожны сігнал. Прынцып «сіметрыі 
ў міжна­родных адно­сінах», то-бок, прыпа
дабненне сітуа­цыі м.інш. пра­ва­вой да 
ста­но­віш­ча польскай меншасці за мя­жой, 
нельга пе­ракладваць на стаўленне поль
скай дзяржа­вы да сва­іх на­цыя­нальных 
меншасцей. Во­пыт апош­ніх 25 га­доў па­ка
заў, што та­кая па­літыка вя­дзе ў нікуды і на 
шко­ду са­міх меншасцей — ка­рэнных гра
ма­дзян Польш­чы, без адрознення, якой 
тычыцца меншасці. Такса­ма ўзмацняе 
дрэнную сітуа­цыю польскай меншасці за 
мя­жой. У мінулыя больш чым два дзе­ся­ці
годдзі пазбя­га­лі яе, хоць былі га­ла­сы, што 
яна не­абходная, у першую чаргу, якраз 
у сувя­зі з ня­мецкай меншасцю. Ці гэ­ты го
лас ця­пер будзе актывіза­вацца?

vМацей ХА­ЛА­ДОЎСКІ

За­кончыўся се­зон падрыхтоўкі свя­точ
ных каўбас. Да­рэ­чы, гэ­та сім­пта­ма­тычна, 
што са­ма­робныя каўба­сы сёння круцяць. 
Круцяць іх у га­ра­дах, круцяць у вё­сках. 
Ка­лісь яны ме­лі неш­та з ра­месна­га май
стэрства. Са­ла­нінка­ва-мясная на­чынка, 
па­сыпа­ная адпа­ведным скла­дам спе­цый, 
не дай Бо­жа, не мо­ла­тая, а на­рэ­за­ная 
і карпатліва сціснутая пальца­мі ў кіш­цы. 
Гэ­та былі сапраўдныя тво­ры ча­ла­ве­чых 
рук. І сма­кам, і выгля­дам прыгадва­лі ўні
кальны, асобны, не­паўторны арт-аб’ект, 
адзна­ча­ны тэм­пе­ра­ментам і адмысло­вай 
ха­ракта­ра­ло­гіяй яго ства­ральніка. Адва
жуся па­раўнаць яго з шэ­дэўра­мі сусвет
най культурнай спадчыны, та­кімі, як зна­ка
мітая «Мо­на Ліза» Ле­а­нарда да Вінчы або 
мармуро­вая ста­туя «Да­від» Міке­ланджэ
ла. «Пальцоўкі» ве­ша­лі пад столлю ка­ля 
печкі і то на бачным месцы, але не толькі 
для та­го, каб іх да­сушыць, але і для эстэ
тычна­га прадстаўлення. Колцы каўбас, 
прыго­жа скруча­ныя на калку, сведчылі 
пра ба­гацце гаспа­да­роў, а такса­ма пра іх 
ма­стацкія схільнасці. І, са­праўды, зіха­це­лі 
яны так прыго­жа тлуш­чыкам, як рэ­не­сан
сныя карціны ла­кам. А іх структура, што 
прасвечва­ла­ся праз кіш­ку, на­сіла ме­та
фізічны адбітак. Са­праўды, сельскія ха­ты 
ў пе­радка­лядны пе­рыяд на­гадва­лі ма­стац
кую га­ле­рэю. Анджэй Асэнка, па­ва­жа­ны 
ма­ста­цтвазнаўца, які сваіх на­зіранняў 
не адно­сіў адно да ме­та­марфоз каўбас, 
сцвярджаў, што па­няцце культурнай 
спадчыны вё­скі скла­да­ецца з творча­га пе
рай­мання і індывідуальна­га эстэ­тычна­га 
па­чуцця, якое не­а­ба­вязко­ва выяўля­ецца 
схільнасцю да се­рый­най мазні — ланд
шаф­таў з выя­вай ра­вучых але­няў у час го
ну. Як спра­вядліва адзна­чыў у той жа час, 
мо­да на але­адрукі, се­рый­на адбіва­ную 
мазню, сфарма­ва­ла­ся най­перш у га­рад
скім ася­роддзі ды ў вя­ско­выя ха­ты ўварва
ла­ся ўсур’ёз у ся­рэ­дзіне дзе­вятнацца­та­га 
ста­годдзя, ка­лі пра­дукты ра­мё­стваў па­ча­лі 
выціскацца се­рый­нымі за­вадскімі рэпра
дукцыя­мі. Іншымі сло­ва­мі, арыгінальную 
эстэ­тыку вё­скі сапса­ваў го­рад. Са­праўды 
гэ­так жа го­рад, які з’яўля­ецца руха­віком 
пра­грэ­су цывіліза­цыі, у адрозненне ад вё

скі, якая да ня­даўня­га ча­су была апо­рай 
тра­дыцыі і кансерва­тыўна­га ўпа­да­бання гу
стаў, сапса­ваў такса­ма каўба­су. Эх, па­мя
таю той тра­гічны год, ка­лі мая ба­буля купі
ла мя­са­рубку і ча­ста­ва­ла мя­не «круча­най» 
каўба­сой. Свя­точнай каўба­сой! Я прызна
юся, што на­ват дзікі алень з ландшаф­ту, 
за­ве­ша­ны над яе ложкам, за­роў са­праўды 
ча­ла­ве­чым го­ла­сам: го­ра нам, го­ра! Толькі 
што ўсё і так з трэ­скам пра­ва­ліла­ся. Ба­бу
лі так спа­да­ба­ла­ся кручэнне каўбас, што 
так і за­ста­ла­ся ў сва­ім цывіліза­цый­ным 
за­ча­ра­ванні пасля­доўнай да сва­ёй смерці. 
Та­му што, як ка­за­ла, штучнымі сківіца­мі 
лягчэй укусіць круча­ную каўба­су. Ну так, 
пра­тэ­зы такса­ма прыблыта­ліся ў вё­ску 
з га­радской мо­дай!

Але вярнуся да каўбас... Ка­то­лікі свае 
накруцілі. Але ў ма­ёй вёсцы і ў суседніх, 
дзе пра­ва­слаўных і ка­то­лікаў на­па­ло­ву, 
хіба на­ват і ў роўных пра­порцыях, усё-та
кі ў не­пасва­ра­ных адно­сінах, прыхатнія 
вяндлярні ўсё яш­чэ дымяць. Па­між ха­та­мі 
сце­лецца тоўсты пах каўбас, вяндлін, 
бачкоў, кіндзюкоў і са­ла­нінак, змя­ша­ны 
з во­да­рам па­ле­ных іго­лак ядлоўцу і асіна
вай драўніны. Не­ка­то­рыя за­мест асіна­вай 
адда­юць пе­ра­ва­гу яблыне­вай драўніне. Ін
шыя ма­юць схільнасць да драўніны грушы 
або і віш­ні. Але ёсць і тыя, хто змеш­ва­юць 
розныя тыпы драўніны, як ма­ста­кі-ім­прэ­сі
я­ністы фарбы на па­літры. Аб’яднаўшы яб
лыню з асінай і да­даўшы не­калькі га­лінак 
ядлоўцу, а ча­сам і не­калькі прыгарш­чаў 
шалфею ці мя­ты, да­ся­га­юць у га­ліне во­да
ру каўбас эфект, супа­стаўны з пра­ца­мі 
Ма­нэ або Се­за­на. Можна ска­заць, што 
творчая сва­бо­да ў гэ­тым пытанні з’яўля­ец
ца экспа­нентнай для ма­стацкай спадчыны 
вё­скі. У бедных у дро­вы га­ра­дах гэ­тае 
ма­ста­цтва не­магчыма падра­біць. І ў гэ­тых 
адно­сінах вё­ска мо­жа быць творчай ма
дэллю для го­ра­да. Хоць у гэ­тым. Толькі 
што тут і там, што ж зро­біш, лепш грызці 
круча­ную каўба­су. Не рэ­за­ную. Ну, што 
ж, мо­жам толькі аблізацца. А шка­да­ванне 
ў гэ­тым пытанні даўно выка­заў алень з ба
буліна­га ландшаф­ту. Толькі дзе па­дзе­ла­ся 
тая мазня?! Адзін Бог ве­дае.

vМіраслаў ГРЫ­КА

За­вяршыўся чарго­вы — XVIІІ — агуль
на­польскі конкурс бе­ла­рускай па­э­зіі і про
зы, сарга­ніза­ва­ны „Нівай” і Бе­ла­рускім 
са­юзам у Польш­чы. На пра­ця­гу конкурсу 
(па­чаўся ў 1996 го­дзе) прыня­ло ў ім удзел 
689 асоб. Сё­ле­та 49 удзельнікаў дасла­ла 
51 кам­плект прац, разгля­да­ных у дзвюх уз
ро­ста­вых ка­тэ­го­рыях: І група — дзе­ці і мо
ладзь па­чатко­вых школ і гім­на­зій і ІІ — вуч
ні ся­рэдніх школ і да­рослыя. У апош­нім вы
пуску прыня­ло ўдзел 18 творцаў з першай 
групы і 31 з другой, у тым ліку 15 дэ­бютан
таў; адпа­ведна з першай — 10, з другой 
— 5. У чарго­вы раз прысла­лі свае літа­ра
турныя спро­бы вучні з Міха­ло­ва, у якім 
адна­віла­ся на­вучанне бе­ла­рускай мо­вы; 
з Міха­лоўскай гміны прый­шлі пра­цы ад 17 
вуча­ніц з Па­чатко­вай шко­лы ў Міха­ло­ве 
— з го­ра­да і вё­сак, адкуль прыязджа­юць 
у гмінную шко­лу вучні — у тым ліку ад трох 
сясцёр з Са­ко­ля — Габрыелі, Наталлі 
і Вікто­рыі Госцік (вершы дэ­бютанткі Вік
то­рыі вылуча­ны), а па­этка з Но­вай Во­лі Да­
мініка Сіко­ра, такса­ма дэ­бютантка ў кон
курсе, са сва­ёй падборкай вершаў апыну
ла­ся на першым месцы ся­род удзельнікаў 
най­ма­лодшай групы (яе вершы друкуюцца 
ў сённяш­няй «Зорцы»). Другі прыз узя­ла 
такса­ма вуча­ніца з Міха­ло­ва Клаў­дзія Сі­
корская. Падш­турхнула сва­іх па­да­печных 
да ка­лектыўна­га ўдзе­лу ў прэ­стыжным 
літа­ра­турным конкурсе на­стаўніца бе­ла­ру
скай мо­вы Эмілія Грыка, ро­дам з Но­ва­га 
Ляўко­ва На­раўчанскай гміны. Ся­род да
рослых ама­та­раў родна­га сло­ва з Міха­лоў
скай гміны заўважны быў по­чырк пра­за­іка 
з Суш­чы — се­ля­ніна Аляксан­дра Ан­хіма, 
які першы раз адва­жыўся па­ка­заць сваю 
па­э­тычную про­зу і яго­ныя спро­бы былі 
ацэ­не­ны журы (На­дзея Артымо­віч, Юры 
Плюто­віч, Янка Тра­цяк) на другое месца 
ў другой ка­тэ­го­рыі. Трэ­ба адзна­чыць гэ
тыя дзве гміны — Міха­лоўскую і тра­дыцый
на ўжо На­раўчанскую, з якой удзельнікі 
— вучні па­чатко­вай шко­лы і гім­на­зіі, якіх 
за­ахвочва­юць да пісання на­стаўніцы Анна 
Кандра­цюк і Ліля Та­ра­сэ­віч, і на­дзей­ныя 
аўта­ры другой узро­ста­вай ка­тэ­го­рыі, 
дэ­бютуючыя на­ват і ў га­дах, скла­лі адну 
трэць усіх удзельнікаў сё­летня­га выпуску 
«Дэ­бюту». І амаль усе, ха­ця без пе­ра­мож
цы трэ­ця­га месца гім­на­зісткі Магдаліны 
Бя­ляў­скай ды Га­ліны Бірыцкай з Плянты 
(якая тра­піла ў бальніцу), дабра­ліся на 
ўра­чыстае за­вяршэнне конкурсу 20 снеж
ня на школьным аўто­бусе, які збіраў па 
ўсіх вё­сках На­раўчанскай гміны свой­скіх 
пісьменнікаў — тут сло­вы па­дзя­кі вой­ту Мі
ка­лаю Па­вільчу, які да­ца­няе шчыры ўдзел 
у пра­па­ве­да­ванні родна­га сло­ва — «візіт
най карткі» На­раўчанскай гміны. Ро­дам 
з гэ­тай гміны (вё­ска Па­се­кі пад Се­мя­ноў
кай) такса­ма па­э­тычны пе­ра­можца конкур
су Мартына Ева Леанеў­ская, ма­ла­дая 
ве­тэ­рынарка, якая ў мо­мант за­вяршэння 
конкурсу апынула­ся са­праўды да­лё­ка ад 

родна­га краю — пра­цуе яна ця­пер ва­лан
цёркай аж у Тай­ландзе. Прымае яна ўдзел 
у «Дэ­бюце» ад па­чатко­вай шко­лы. Так
са­ма не абміна­юць удзе­лу і прысыла­юць 
свае тэксты з на­піса­на­га (бо пішуць не 
толькі «пад конкурс») людзі са­май рознай 
пра­фе­сіі і іх творчасць прыно­сіць плён — 
Ірэна Лукша з Гай­наўкі — другое месца 
ў па­э­зіі, пра­цуе ў бальніцы), Ве­ра Ма­сай­ла 
з Гай­наўкі — трэ­цяе месца ў па­э­зіі, на­стаў
ніца і аніма­тарка культуры, і Валян­ціна 
Мядзведзь з Бе­ла­сто­ка — вылучэнне за 
вершы, ра­бо­чая-пенсія­нерка, і ся­лянка 
з Міхнаўкі Вера Радзіванюк — вылучэнне 
за про­зу. Гаспа­да­раць на раллі Ала Ясвіло
віч з Се­мя­ноўкі і Анна Са­доўская з Но­ва­га 
Два­ра Га­ра­доцкай гміны, рука­дзельніча
юць Ка­стусь Це­лушэцкі з Но­ва­га Ляўко­ва 
і Га­ліна Бірыцкая з Плянты. Студэнтам 
гісто­рыі і ўсхо­дазнаўства, а неўза­ба­ве 
такса­ма бе­ла­рускай філа­ло­гіі, з’яўля­ецца 
пе­ра­можца конкурсу, дэ­бютант ро­дам 
з Са­колкі Эдуард Гарштын­скі. Яго­нае 
апа­вя­данне «Край дзіця­чых га­доў» за­дзіві
ла адна­го з чле­наў журы, які спа­дзя­ваўся 
па­жыло­га, дасведча­на­га жыццё­ва, сіво­га 
аўта­ра, а ўба­чыў ма­ла­до­га, з адмысло­вай 
сучаснай прычо­скай юна­ка, які вельмі 
ўсхва­ля­ва­на чытаў радкі: Ка­лі твая ду­ша, 
бу­ду­чы ў Шэ­о­ле, вякі бу­дзе ча­каць Месію 

і вечна­га збаўлення, частка тва­ёй ду­шы 
да­лей бу­дзе тут, у Са­колцы. Але гэ­та не 
ўсё, праўда, Да­відку? Шу­ка­еш сва­іх ка­ра­
нёў. Ты не за­пусціў но­вых у Ізра­ілі і нідзе 
ў іншых месцах. Хо­чаш адшу­каць іх там, 
дзе ты выпусціў свае першыя па­расткі. 
Тэкст ма­ла­до­га аўта­ра вельмі пра­дума­ны, 
спе­лы, і напра­ца­ваўся над ім ён, з вя­лікім 
узрушэннем адда­ючы на ацэнку чыта­чам 
свае першыя спро­бы на бе­ла­рускай лі
та­ра­турнай мо­ве, якую шчыра вывучае, 
да­лучыўшыся поўнасцю да бе­ла­руш­чыны 
і культуры ды спадчыны Вя­ліка­га Кня­ства 
Літоўска­га (падпісаўся Ліцьвіном). Ся­род 
тво­раў, у якіх пе­ра­ва­жа­ла жыццё­вае — за
хапленне родным кра­ем, прыро­дай, разва
гі пра быта­ванне ў ця­пе­раш­няй сітуа­цыі, 
былі такса­ма вельмі патрыя­тычныя, адухоў
ле­ныя тво­ры та­кіх аўта­раў, як Ве­ра­нікі Кар
дзюке­віч з Гра­баўкі Супрасльскай гміны, 
вуча­ніцы Гім­на­зіі свсв. Кірылы і Мя­фо­дзія 
ў Бе­ла­сто­ку (Ра­дасць мая/ Любоў мая/ 
Айчына любімая.../ Мой усход сонца/ Мой 
за­хад/ Мая мо­ва), На­таллі Васько з Тар
но­па­ля, гай­наўскай белліцэ­істкі (Гэ­та мы 
— аба­ронцы мо­вы!/ Мы бу­дзем га­ва­рыць,/ 
бу­дзем апа­вядаць,/ пісаць і чытаць.// Бу­
дзем Цябе ба­ра­ніць,/ будзем ву­чыць дзя­
цей,/ бу­дзем ства­раць тво­ры,/ бу­дзем толь­
кі для Цябе!). «Верніца» з Нарвы, адзіная 

прадстаўніца сва­ёй ма­лой ай­чыны — Ве­ра 
Русіно­віч ро­дам з Катлоўкі, дакла­ла сваю, 
хай і ма­ленькую, цаглінку да гма­ху сло
ва на роднай га­ворцы — По­быва­ла я на 
агульна­польскім конкурсе про­зы і па­э­зіі 
бела­ру­скай./ У сэрцы ма­ём по­явіла­ся ра­
досьць,/ Як кветкі весну выгляда­ці пошлі./ 
І дзякую я нэ ска­за­ла. /Застрагло ўсё во 
мне. /Я ўзаўтра ешчэ раз успо­міна­ла,/ З ра­
досьцю сэрцу ска­за­ла,/ Што родная мо­ва 
тут зацьвіла./ Бо бацькі як жылі, усё го­во­
рылі,/ Што Бог нам по­мо­жэ про­жыць/ Уся­
кое нэшчасце і беды, і го­рэ./ Нэ про­па­дэ 
і нэ згінэ роднэ сло­во. На роднай га­ворцы 
— га­ра­доцкай — выка­заўся такса­ма лаў
рэ­ат спе­цыяльнай узна­га­ро­ды за дэ­бют 
— Віктар Лука­шэ­віч, па пра­фе­сіі будаўнік, 
ро­дам з Зубкоў. Яго­ная шчырая па­э­зія, на 
жаль, не да­поўніцца но­вымі сло­ва­мі — па
мёр ён па­ру тыдняў пасля та­го, як прынёс 
у «Ніву» свае тво­ры, эпічныя вершы пра 
мінулае. Ся­род яго­ных вершаў — такса­ма 
«Астатняя спо­ведзь», быццам прадчуваў 
не­мінучае, ха­ця пла­на­ваў па­будо­ву но­ва
га до­ма, це­шыўся праўнука­мі і меў яш­чэ 
шмат месца на но­выя вершы ў сва­іх ба­га
та за­піса­ных вя­лікіх сшытках. Шко­да, што 
не адва­жыўся ра­ней да­лучыцца да на­шых 
тутэй­шых пісьменнікаў і ра­зам за­сесці 
ў роднай кам­па­ніі і ма­лых, і ста­рэй­шых ара
тых на бе­ла­рускай ніве. І дай Бог, каб яны 
яш­чэ, дэ­бютанты, у нас па­яўля­ліся, і неслі 
на ста­ронкі «Нівы» свае свой­скія сло­вы.

— Са­мы цяжкі шлях — пра­ца­ваць у літа
ра­туры, — гаварыла  два тыдні раней  
у час працы камісіі старшыня журы На­дзея 
Артымо­віч. — Гэ­та зна­чыць на­стой­лівая 
са­ма­стой­ная пра­ца, быццё ў культуры, 
і чытанне, чытанне, чытанне. Конкурс дае 
нагоду сканцэнтра­ваць свае сілы, дае маг
чымасць канф­ранта­цыі. Гэ­та ёсць такса­ма 
і вя­лікая на­біліта­цыя — сам друк тво­раў 
у „Ніве” з’яўля­ецца вя­лікай узна­га­ро­дай. 
Ча­кае вас пра­ца, чытанне, пра­ца над сва­ім 
бе­ла­рускім сло­вам. 

Сваімі ўражаннямі ад прачытанага 
непасрэдна перад сабранымі выказаўся 
сябра журы — літаратуразнаўца — Янка 
Трацяк з Гродна.

Прыемна адзначыць што на 
падсумаванні конкурсу прысутнічалі: 
прафесар Ян Чыквін — старшыня 
Літаратурнага аб’яднання “Белавежа”, 
дэлегацыя Саюза беларускіх пісьменнікаў 
са старшынёй Барысам Пятровічам 
Сачанкам, Уладзімірам Арловым, 
Валянцінай Аксак, Алесем Пашкевічам, 
Усеваладам Сцебуракам, Алай Петруш
кевіч і музыкам Аляксандрам Памідоравым, 
які дзеткам праспяваў класныя калядныя 
песні ў бардаўскай апрацоўцы.

Конкурс „Дэ­бют” падтрымалі Мі
ністр унутраных спраў і адміністра­цыі, 
Маршалкоўская ўправа Падляшскага 
ваяводства, Беларускае Радыё Рацыя.

vТэкст і фота Міры ЛУКШЫ

Васямнац­цаты „Дэ­бют”: Род­ная мова тут зацві­ла

nЗлева: Барыс Пятровіч Сачанка, Ян Чыквін і члены журы — Янка Трацяк і Ежы Плютовіч.

n Удзельнікі са школы ў Нараўцы з Ліляй Тарасэвіч (другая злева)

П
адчас апош­ня­га ў 2015 го­дзе па
ся­джэння Сумеснай ка­місіі ўра­да 
і на­цыя­нальных і этнічных меншас
цей (СКУіНіЭМ) пра­гуча­лі горкія 

сло­вы на чыноўнікаў, якія размяркоўва­юць 
да­та­цыі ў Міністэрстве ўнутра­ных спраў і ад
міністра­цыі (МУСіА), а якія пе­рай­ш­лі туды 
ў рам­ках рэ­арга­ніза­цыі ве­дам­стваў пасля 
зме­ны ўра­да ра­зам з аддзе­лам меншасцей 
Міністэрства адм­іністра­цыі і лічба­віза­цыі. 
Крыўда­ванне выказва­лі га­лоўным чынам 
прадстаўнікі ром­скай меншасці, але габрэі 
і бе­ла­русы, якія за­ся­да­юць у Ка­місіі, такса
ма на­ра­канняў не ха­ва­лі.

Тыдзень та­му ў сувя­зі з на­ра­дай Ка­місіі 
мы на­га­да­лі, між іншым, першыя за­явы аб 
прабле­мах меншасцей но­ва­га на­месніка 
міністра ўнутра­ных спраў і адміністра­цыі, 
адказна­га за супра­цоўніцтва з меншаснымі 
арга­ніза­цыя­мі, яе сустра­шыні Се­ба­стыя­на 
Хвалка. На­га­да­ем, што ў склад Сумеснай 
ка­місіі з 35 ча­ла­век, кансульта­тыўна­га орга
на пры прэм’ер-міністры, ува­хо­дзяць прад
стаўнікі міністэрстваў і іншых цэнтральных 
уста­ноў ды прадстаўнікі (па адным або па 
двух) ад дзе­вя­ці на­цыя­нальных і ча­тырох 
этнічных меншасцей ды ка­шубскай суполь
насці, якая выка­рыстоўвае рэ­гія­нальную 
мо­ву. Гэ­тыя меншасці пе­ра­лічва­юцца ў За
ко­не аб меншасцях, прыня­тым парла­мен
там дзе­сяць га­доў та­му. Бе­ла­русаў прад
стаўля­юць за­раз Ян Сычэўскі — старшыня 
Га­лоўна­га праўлення Бе­ла­руска­га гра­мад
ска-культурна­га та­ва­рыства ды Сла­ва­мір 
Іва­нюк — на­меснік старшыні Бе­ла­руска­га 
са­юза ў Польш­чы.

Вета паказала кірунак?
У кулуа­рах апош­ня­га па­ся­джэння стар

шыня Сычэўскі, спа­сыла­ючыся на свае апа
скі ў да­чыненні да па­літычных змен такса­ма 
ў кіраўніцтве но­ва­га міністэрства, якое пас
ля не­калькіх га­доў зноў курыруе меншасці, 
па­ве­да­міў журна­лістам:

— Я ба­юся, што пры ця­пе­раш­нім па­лі
тычным ла­дзе, ка­лі мы будзем выступаць 
у Міністэрства па розных пытаннях, вынік 
мо­жа для нас быць адмоўны. Так было ра
ней, ка­лі ўла­да­рыла ПіС, якое, як пра­віла, 
да меншасцей ста­віла­ся дрэнна. Што ты
чыцца май­го во­пыту як старшыні БГКТ, на
ват вельмі дрэнна, бо адзін з прадстаўнікоў 
гэ­тай ула­ды ха­цеў нас та­тальна зніш­чыць. 
Я пе­ра­ка­на­ны, што меншасці не будуць 
мець нія­ка­га ўплыву на сваё ста­но­віш­ча і іх 
го­лас не будзе істотна прымацца пад ува­гу. 
Гле­дзя­чы на тое, што адбыва­ецца ў гра­мад
стве, го­лас значнай яго часткі не мае нія­ка
га ўплыву. Тым больш го­лас на­цыя­нальных 
меншасцей які мо­жа мець уплыў?

Сычэўскі такса­ма спаслаўся на размер
ка­ванне грантаў на на­ступны год для пад
трым­кі дзей­насці арга­ніза­цый на­цыя­наль
ных меншасцей. Як мы піса­лі на мінулым 
тыдні, сума гро­шай, прызна­ча­ных для ўсіх 
арга­ніза­цый на­цыя­нальных меншасцей 
у 2016 го­дзе скла­дае больш за 15,5 мільё
на зло­тых:

— Ужо не­калькі га­доў у гэ­тых адно­сінах 
ня­ма змен, а ка­лі, дык яны мінімальныя, 
у сім­ва­лічным выгля­дзе. Гле­дзя­чы на да­фі
нанса­ванне ме­ра­прыем­стваў, якія арга­нізу
юцца БГКТ, дык, дзя­куй Бо­гу, у агульным 
фінанса­ванне за­ста­ецца на тым жа ўзроў
ні, як у мінулым го­дзе. На пра­ця­гу мно­гіх 
га­доў, ад уступлення ў сілу За­ко­на аб на
цыя­нальных і этнічных меншасцях, у нас 

было шмат заўваг на­конт не­да­статко­ва­га 
фінанса­вання важных культурных па­дзей 
бе­ла­рускай меншасці, і не толькі, да­рэ­чы, 
яе. З гэ­тых заўваг, на­шых просьбаў нічо
га не атрыма­ла­ся. Я маю на ўва­зе та­кія 
ме­ра­прыем­ствы як Міжна­родная на­вуко
вая канфе­рэнцыя «Шлях да ўза­ем­насці», 
польска-бе­ла­рускі міжна­родны фе­стываль 
«Бе­ла­сток-Гродна», не­ка­то­рыя фэ­сты 
на­роднай культуры, фе­стываль на­цыя­наль
ных меншасцей «Музычныя дыя­ло­гі над Бу
гам». Тым не менш, трэ­ба зра­біць усё, каб 
не было яш­чэ горш.

З інша­га бо­ку, Сла­ва­мір Іва­нюк у размо
ве з «Нівай», ацэньва­ючы міністэрскае раз
мерка­ванне да­та­цый, ска­заў:

— У цэ­лым, змен у па­раўнанні з мінулым 
го­дам — ня­ма. Відаць стэ­рэ­а­тыпны ўжо 
па­дыход да прабле­мы. Большасць ініцыя
тыў, арга­ніза­ва­ных на пра­ця­гу мно­гіх га­доў 
шэ­ра­гам арга­ніза­цый на­цыя­нальных мен
шасцей, была падтрыма­на. У цэ­лым, гэ­тых 
сродкаў не­да­статко­ва, і з гэ­та­га пункту гле
джання ня­ма нія­ка­га пра­грэ­су.

Іва­нюк па­дзя­ліўся з на­мі першымі ўра
жання­мі ад выступлення но­ва­га на­месніка 
міністра, адказна­га ў МУСіА за спра­вы мен
шасцей:

— Та­ко­га не­высо­ка­га рангу, у якім 
зна­хо­дзіцца ця­пе­раш­ні на­меснік міністра 
адказны за меншасці, яш­чэ не было. Мне 
зда­ецца, што ў цэ­лым ужо па­зна­ёміўся 
з прабле­ма­мі меншасцей, хоць і ко­ратка 
зна­хо­дзіцца на гэ­тай па­са­дзе. Ён ма­ла
ды і ка­муніка­бельны, не на­стаўле­ны ўжо 
перша­па­чатко­ва на ней­кую ба­рацьбу або 
спрэчкі. Ён зра­біў не­калькі ціка­вых за­яў, 
хоць яш­чэ яны не аба­вязва­юць. Тут ста­віц
ца ўмо­ва: як дазво­ляць бюджэтныя рэ­сур
сы. Толькі та­ды мы прой­дзем у рам­ках Су
меснай ка­місіі да дэ­та­ляў (гэ­та адбудзецца 
ўжо на на­ступным па­ся­джэнні 17 студзе­ня 
— М. Х.) і ака­жацца, якое на са­мой спра­ве 
стаўленне ця­пе­раш­няй ула­ды да меншас
цей. Ге­не­ральна, ней­кі кірунак ця­пе­раш­няй 
ула­ды ў адно­сінах да меншасцей па­ка­за­ла 
ве­та прэ­зідэнта адносна ўня­сення змен 
у за­кон аб меншасцях. Я не ха­цеў бы, каб 
гэ­та быў той на­пра­мак.

Ромскія скаргі
У хо­дзе сустрэ­чы з жорсткай па­зіцыяй 

на­конт спо­са­бу размерка­вання да­та­цый 
выступілі прадстаўнікі ром­скай меншасці. 
Багдан Тра­я­нак, старшыня Ка­ра­леўства 
фонду ро­маў і Та­дэ­вуш «Босман» Кшыжа
ноўскі, старшыня адной з ром­скіх супо­лак 
з абурэннем за­я­вілі, што адпа­ведная ка­мі
сія, скла­дзе­ная з прадстаўнікоў СКУіНіЭМ 
(па трох з кожна­га бо­ку), не­пасрэдна раз
гля­да­ючая за­явы на гранты, не кансульта­ва
ла сва­іх ра­шэнняў з ром­скім ася­роддзем:

— Абвіна­вачваю спо­саб ацэнкі на­шых 
за­яў. Ка­місія па іх ацэнцы адкінула боль
шасць з іх, не ве­да­ючы гісто­рыі ро­маў.

Яны ўспом­нілі аб 130 па­да­дзе­ных за­я
вах, з якіх 40 былі разгле­джа­ны ста­ноўча:

— На эта­пе ацэнкі за­яў з бо­ку атэ­ста
цый­най ка­місіі было нуля­вое супра­цоўні
цтва з на­мі.

Да­беслаў Жэ­мя­неўскі, кіраўнік аддзе­ла 
на­цыя­нальных і этнічных меншасцей дэ­пар
та­мента рэ­лігій­ных канфе­сій і на­цыя­наль
ных і этнічных меншасцей МУСіА, а ра­ней 
МАіЛ, спа­сыла­ючыся на гэ­тую сітуа­цыю, 
ска­заў:

— Чле­ны Сумеснай ка­місіі ў на­ступным 

го­дзе будуць мець поўны ан-лайн до­ступ да 
ўсіх за­яў і ка­рэспандэнцыі за­яўнікаў.

Адна­значна да­даў:
— Сродкаў на ця­пе­раш­ні час не будзе 

больш.
Ян Сычэўскі ў гутарцы з журна­ліста­мі:
— Выступленні з бо­ку ро­маў я ўспры

маю як вя­лікую не­бяспе­ку. Ка­лі міністэр
ства будзе ўступаць і прымаць пад ува­гу 
тое, аб чым яны крычаць, прадстаўля­ючы 
130 пра­ектаў на фінанса­ванне з фонду ўсіх 
меншасцей, а мы дваццаць па­ру і не атрым
ліва­ем да­фінанса­вання на ўсе, а ма­юць 
яны ж да­датко­выя 10 млн. зло­тых на цыган
скую пра­гра­му, дык якія мо­гуць быць гэ­та­га 
вынікі? Я вельмі ба­юся, што міністэрства 
сур’ёзна па­ста­віцца да іх прэ­тэнзій, пры
тым кош­там фінанса­вання пра­ектаў іншых 
меншасцей, у тым ліку бе­ла­рускай.

Перспектыва некалькіх гадоў
Ка­місія заслуха­ла і абмерка­ва­ла так

са­ма інфарма­цыю Зя­но­на Бутке­віча, 
дырэкта­ра дэ­парта­мента на­цыя­нальных 
культурных уста­ноў Міністэрства культуры 
і на­цыя­нальнай спадчыны, якая тычыцца 
ўста­ноў на­цыя­нальных і этнічных меншас
цей. Ён на­га­даў, што ў гэ­тым ве­дам­стве 
ёсць сродкі, якімі мо­гуць па­ка­рыстацца ар
га­ніза­цыі меншасцей. За­ахвочваў творцаў 
ад меншасных ася­роддзяў ка­рыстацца сты
пендыяльнай пра­гра­май гэ­та­га аддзе­ла. Су
старшыня ка­місіі Ра­фал Бартэк (ня­мецкая 
меншасць) у гэ­тым пункце падкрэсліў:

— Не атрыма­ла­ся ства­рыць та­кі інстру
мент, каб узніклі культурныя ўста­но­вы мен
шасцей. Ні адна та­кая ўста­но­ва не ўзнікла.

Старшыня Сычэўскі выка­заў пе­ра­ка
нанне, што ўзніканне культурных уста­ноў 
меншасцей, мно­гіх або толькі адной, будзе 
мець сэнс, ка­лі зной­дуцца на яе да­датко
выя гро­шы.

На­меснік міністра Хва­лэк:
— Гэ­та пытанне такса­ма аб фарміра­ван

ні ў Польш­чы ў апош­нія га­ды ўсіх уста­ноў 
культуры. Ства­рэнне та­ко­га цэнтра адной 
меншасці прывя­дзе да пытання, што з ін
шымі. Цяжка са­бе ўя­віць, каб узнікла та­кая 
адна для ўсіх. Вя­лікіх дэкла­ра­цый у сувя­зі 
з гэ­тым не ма­гу па­даць. Сістэ­ма ўшчыльнен
ня дзяржаўных фінансаў у бліжэй­шыя га­ды 
паўплывае такса­ма на рост сродкаў для на
цыя­нальных меншасцей. Ці гэ­та на­ступіць 
праз год-два, я не ма­гу ска­заць. Тым не 
менш, у бліжэй­шыя не­калькі га­доў, па мен
шай ме­ры, адзін та­кі цэнтр мо­жа ўзнікнуць.

Праграма залежная ад во­лі
Ра­фал Бартэк прадба­чыў, на­рэш­це, пра

цы на ўзроўні Сумеснай ка­місіі па падрых
тоўцы шматга­до­вай «Пра­гра­мы ў ка­рысць 
на­цыя­нальных і этнічных меншасцей і рэ­гія
нальнай мо­вы», перша­па­чатко­ва распра­ца
ва­най яш­чэ ў 2012 го­дзе.

— Ідэя заключа­ецца ў тым, каб была 
та­кая цэнтральная, ура­да­вая пра­гра­ма, 
якая інспіруе дзе­янні орга­наў мясцо­ва­га 
са­ма­кіра­вання ў ка­рысць меншасцей. З яе 
да­па­мо­гай спра­ца­ва­лі б ме­ха­нізмы для 
паўсюднай рэ­а­ліза­цыі ве­даў аб меншас
цях і інструментах рэ­гія­нальнай падтрым­кі 
меншасцей, та­му што без іх не­магчыма на 
практыцы рэ­а­ліза­ваць за­кон аб меншас
цях. Рэ­а­ліза­цыя гэ­тай пра­гра­мы за­ле­жыць 
ад па­літычнай во­лі ўра­да. Рэ­а­ліза­цыя пра
гра­мы ме­ла б каш­та­ваць 20 мільё­наў зло
тых. Па па­ло­ве фінанса­ва­лі б яе бюджэ­ты 
дзяржа­вы і са­маўра­даў

Ка­роткая дыскусія да­тычыла, ся­род 
інша­га, ацэнкі пра­цы ўпаўна­ва­жа­ных ва­я
во­даў па спра­вах меншасцей. У мінулым 
го­дзе па ўсёй кра­іне та­кія ўпаўна­ва­жа­ныя 
атрыма­лі два­наццаць сігна­лаў канф­ліктных 
сітуа­цый да­тычных меншасцей, з якіх ча­ты
ры не пацвердзіліся.

— Такса­ма фінанса­вая да­па­мо­га для вы
ра­шэння та­кіх канф­ліктаў спатрэ­біла­ся б, 
— падкрэсліва­лі прадстаўнікі меншасна­га 
бо­ку.

Была звернута ўва­га на не­абходнасць 
«рэ­гія­на­ліза­вання дзе­янняў упаўна­ва­жа
ных» і іх больш актыўна­га ўдзе­лу ў пе­ра
конванні са­маўра­даў да ўвя­дзення на­зваў 
мясцо­васцей на мо­вах меншасцей на тэ­ры
то­рыі гмін, якія ма­юць та­кую за­конную магчы
масць, як і да выка­рыстання мо­вы меншасці 
ў якасці да­па­можнай у гмінных уста­но­вах. 
Пра ўпаўна­ва­жа­на­га падляш­ска­га ва­я­во­ды 
Багда­на Паш­коўска­га — праз тыдзень.
vТэкст і фота Мацея ХА­ЛА­ДОЎСКА­ГА

 

Ка­ляд­ны ве­чар 
у Па­соль­стве
18 снеж­ня 2015 го­да ў Вар­шаве 

ў Белару­скай зале Пасоль­ства адбыў­
ся традыцыйны вечар з наго­ды нады­
хо­дзячых Каляд і Но­вага го­да. Удзел 
у мерапрыемстве прынялі намеснік 
міністра замеж­ных спраў Поль­шчы 
Конрад Паўлік, кіраўнікі шэ­рагу дып­
ламатычных місій, акрэ­дытаваных 
у Поль­шчы, прадстаўнікі праваслаў­
нага ду­хавенства, поль­скага бізне­
су, грамадскіх ар­ганізацый, устаноў 
куль­ту­ры, аб’­яднанняў белару­скай 
нацыяналь­най меншасці, СМІ.

Падчас афіцыйнай часткі мера­
прыемства ва ўрачыстай абстаноўцы 
адбыло­ся ўру­чэнне дзяр­жаўных уз­
нагарод Рэспублікі Беларусь дзеячам 
куль­ту­ры Поль­шчы: ор­дэ­наў Францы­
ска Скарыны — Аляксандру Бар­шчэў­
скаму, прафесару, літарату­разнаўцы, 
грамадскаму дзеячу, а таксама Вікта­
ру Шведу, паэ­ту, перакладчыку, гра­
мадскаму дзеячу.

Госці вечара азнаё­міліся са спецы­
яль­най выставай, падрыхтаванай Дзяр­
жаўным му­зеем гісто­рыі тэ­атраль­най 
і му­зычнай куль­ту­ры Рэспублікі Бела­
русь да 250-годдзя з дня нараджэння 
Міхала Клеафаса Агінскага, юбілей 
яко­га ўнесены ў спіс памятных дат 
ЮНЭ­СКА на 2015 год.

Му­зычным упрыгож­ваннем вечара 
стала выступленне струннага квар­тэ­та 
Акадэ­міі му­зыкі Рэспублікі Беларусь, 
у выкананні яко­га прагу­чалі тво­ры 
Агінскага, Манюшкі, іншых кампазіта­
раў, у тым ліку су­часных белару­скіх.

Белару­скі вечар у Пасоль­стве прай­
шоў у вель­мі цёплай святочнай ат­
масферы. Госці вечара далі высо­кую 
ацэнку мерапрыемству, падкрэслілі 
важ­насць ар­ганізацыі падобных су­
стрэч, якія спрыяюць развіццю між­
куль­тур­нага дыяло­гу, добрасу­седскіх 
белару­ска-поль­скіх адно­сін.        

poland.mfa.gov.bу

Узнагароджваецца Аляк­санд­р Барш­чэў­скі

Узнагароджваецца Віктар Швед

 Ком­плексе школ у Дубінах пе­рад 
Ражджа­ством Хрысто­вым арга­нізу
юць супольную Куццю. Ка­лі я пры
быў у шко­лу, у вя­лікім ка­лідо­ры, які 

адна­часна выконвае ро­лю акта­вай за­лы, 
якраз адбыва­ла­ся рэ­пе­тыцыя — вучні спя
ва­лі пра­ва­слаўную ка­лядку. Пасля рыхта
ва­ліся яны да выступаў з прадстаўленнем, 
якое ме­лі па­ка­заць праз не­калькі дзён 
падчас Куцці. Ужо кра­са­ва­ла­ся частко­ва 
аздобле­ная ве­лізарная ёлка, на якую вучні 
ме­лі яш­чэ па­ве­сіць пернікі. У дзень май­го 
прыбыцця на­вучэнцы бе­ла­рускай мо­вы 
з кла­саў І-ІІІ і іх сябры, якія не хо­дзяць на 
за­няткі бе­ла­рускай мо­вы, прыма­лі ўдзел 
у бе­ла­рускіх май­стар-кла­сах, падчас якіх 
вучыліся выпя­каць пернікі па­водле ба­булі
най рэ­цэптуры.

Вучні былі ра­ды сустрэ­чы з Барба­рай 
Га­лёнка, якую ба­чылі па тэ­ле­ба­чанні або 
на відэ­а­ро­ліках у інтэрнэ­це. Вя­ла яна пра
гра­му ў рам­ках пра­екта «Бе­ла­рускія сма­кі 
Падляш­ша», на­ведва­ючы родныя частцы 
вучняў Ліпіны, суседнюю Гай­наўку і іншыя 
мясцо­васці Гай­наўш­чыны. Там ра­зам 
з мясцо­вымі жанчына­мі зна­ё­міла з рэ­цэп
тура­мі і спо­са­ба­мі выка­нання бе­ла­рускіх 
страў.

— У Гім­на­зіі ў Дубінах колькасць на­ву
чэнцаў бе­ла­рускай мо­вы, у па­раўнанні да 
агульна­га ліку гім­на­зістаў, вя­лікая. У Пад
ста­во­вай шко­ле ў Дубінах дзеткі ахвотна 
вучацца бе­ла­рускай мо­ве. Аднак мы ха­це
лі б, каб іх колькасць па­больша­ла. Дзе­ля 
гэ­та­га я запра­па­на­ва­ла арга­ніза­ваць су
польныя за­няткі для тых вучняў, якія вучац
ца бе­ла­рускай мо­ве і для тых дзе­так, якія 
не хо­дзяць на за­няткі роднай мо­вы. Мо­жа 
астатнія дзеткі за­ціка­вяцца бе­ла­рускай мо
вай і схо­чуць у на­ступным го­дзе вучыцца 
бе­ла­рускай мо­ве. Пернікі, выка­на­ныя па
водле мясцо­вай рэ­цэптуры, гэ­та вяртанне 
да на­шых тра­дыцый, — ска­за­ла войт Гай
наўскай гміны Люцына Смактуно­віч, якая 
прысутніча­ла ў бе­ла­рускіх май­стар-кла­сах 
ра­зам з дырэкта­рам шко­лы Алінай Гіншт, 
на­стаўніцай бе­ла­рускай мо­вы Евай Ге­ра­сі
мюк і школьным куха­рам Грыго­рыем.

— Барба­ру Га­лёнка мы ба­чылі як вя­ла 
тэ­лепрагра­мы аб бе­ла­рускіх стра­вах. Мы 
за­пра­па­на­ва­лі ёй пра­вя­дзенне май­стар-
кла­саў па падрыхтоўцы пернікаў. Яна ахвот
на прыня­ла пра­па­но­ву і сёння на­шы вучні 
ахвотна тут зай­ма­юцца. Бацькі тых дзе­так, 
якія не хо­дзяць на ўро­кі бе­ла­рускай мо­вы, 
да­ва­лі пісьмо­вую зго­ду на ўдзел у суполь
ных за­нятках па бе­ла­рускай мо­ве. Прыня­лі 
ўдзел амаль усе вучні кла­саў І-ІІІ. Дзеткам 
важна, што яны пра­цуюць са­ма­стой­на, 
а ўсе іх пернікі ацэньва­юцца. Відаць, што 
вучням спа­да­ба­ліся сённяш­нія май­стар-кла
сы, — ска­за­ла дырэктар Аліна Гіншт.

Пе­рад пра­цай Барба­ра Га­лёнка за
прэзента­ва­ла ка­роткія фільмы аб падрых
тоўцы бе­ла­рускіх страў, зня­тыя ў рам­ках 
пра­екта «Бе­ла­рускія сма­кі Падляш­ша». 
Вучні на­ват распазна­лі людзей з на­ва­колля 
Дубін, якія прыма­лі ўдзел у пра­екце. Дзеткі 

па­зна­ёміліся з назва­мі не­ка­то­рых страў па-
бе­ла­руску і на мясцо­вым дыя­лекце. Спа­да
рыня Барба­ра па­ка­за­ла такса­ма не­вя­лікую 
разьбу Ула­дзіміра На­умюка і са­ло­мапля­цен
не Пятра Ле­а­нюка, ра­сказва­ла як разма
лёўва­юцца ве­лікодныя яй­кі.

— Дзеткі та­кім чынам вучацца на­шым 
тра­дыцыям. Па­вінны яны ве­даць сваё мі
нулае, дазнацца аб жыцці продкаў. Ба­чу, 
што дзеткі ра­зуме­юць па-свой­му, не­ка
то­рыя пра­буюць га­ва­рыць на сва­ім дыя
лекце. Частка дзе­так, якія прыма­лі ўдзел 
у май­стар-кла­сах, вучыцца бе­ла­рускай мо
ве і ўме­юць ужо крыху га­ва­рыць на літа­ра
турнай мо­ве, — за­я­віла Барба­ра Га­лёнка 
з Дубіч-Асочных, выпускніца Гай­наўска­га 
белліцэя. — Ка­лі я да­ве­да­ла­ся, што шука
юцца асо­бы да пра­екта «Бе­ла­рускія сма­кі 
Падляш­ша», па­е­ха­ла на размо­ву і мне за
пра­па­на­ва­лі весці пра­гра­мы. Сам пра­ект 
«Бе­ла­рускія сма­кі Падляш­ша» мне спа­да
баўся і я была вя­дучай 11 відэ­а­сюжэ­таў. 
Па­быва­ла я ў на­ва­кольных мясцо­васцях 
і ў больш адда­ле­ных ад Дубін вё­сках. Спат
ка­ла ціка­вых людзей, ся­род якіх быў на
родны разьбяр Ула­дзімір На­умюк, ці Пётр 
Ле­а­нюк, які зай­ма­ецца са­ло­мапля­ценнем. 
Ад жанчын на­вучыла­ся я рыхта­ваць на­шы 
бе­ла­рускія стра­вы. У шко­ле такса­ма ціка
ва было выконваць свя­точныя пернікі, якія 
пасля вучні цудоўна аздо­білі. Я ра­да, што 
дзеткам спа­да­ба­ліся мае апо­ве­ды аб пра
екце «Бе­ла­рускія сма­кі Падляш­ша» і відэ­а
сюжэ­ты, якія я ім па­казва­ла. Вучням ціка­ва 
такса­ма па­гля­дзець ка­ро­бачкі спа­да­ра 
Ле­а­нюка, дакра­нуцца да са­ло­мы, якой не
ка­то­рыя на­ват у руках не трыма­лі.

Дзеткі і да­рослыя спа­чатку рыхта­ва­лі 
це­ста, за­тым вырэзва­лі з яго по­ста­ці анёл
каў і людзей, а пасля пяклі пернікі. Кожны 
вучань аздабляў пернікі па­водле свай­го ўяў
лення. Аздо­бы ацэньва­ліся ка­місіяй.

— Відаць, што ў на­шых дзе­так ціка­выя 
за­думы, што бачна па ўпрыго­жаннях пер
нікаў усіх вучняў з трох кла­саў. Дзеткі пер
ша­га кла­са вельмі добра спра­віліся з за­да
чай і такса­ма вельмі прыго­жа аздо­білі пер
нікі, — за­я­віла войт Люцына Смактуно­віч.

Войт да­ба­віла, што ў іншых мясцо­вас
цях арга­нізуюцца май­стар-кла­сы для 
да­рослых. Апош­нім ча­сам пра­хо­дзілі яны 
ў Ста­рым Бе­ра­зо­ве, Хітрай і Но­вым Бе
ра­зо­ве. У Ліпінах аб’яднанне «Крыніца» 
ла­дзіць за­няткі ў гміннай святліцы. У На­ва
са­дах з прыцягненнем вонка­вых сродкаў 
у гэ­тым го­дзе была збуда­ва­на прыго­жая 
дзіця­чая пля­цоўка, пра якую пакла­па­ціўся 
Фонд «Падляш­ша» са Зва­дзецка­га. У Гмін
ным цэнтры культуры ў Дубінах з выка­ры
станнем вонка­вых сродкаў ба­га­та была 
абста­ля­ва­на адра­манта­ва­ная за­ла. Прад
бачва­ецца ажыццявіць пра­ект па гісто­рыі 
Дубін.

— Гэ­тыя пернікі мы па­ве­сім на на­шай 
ёлцы. Будуць там кра­са­вацца падчас су
польнай школьнай Куцці. Сёння яш­чэ ад
быва­ліся рэ­пе­тыцыі, вучні спя­ва­лі ка­лядкі 
і рыхта­ва­лі апош­нія эле­менты дэ­ка­ра­цыі 

акта­вай за­лы пе­рад сустрэ­чай, — ска­за­ла 
дырэктар Аліна Гіншт.

Май­стар-кла­сам асабліва ра­ды былі 
дзеткі, якія абменьва­ліся ўра­жання­мі ад су
польных за­няткаў.

— Былі ціка­выя за­няткі. Нам да­зво­лілі 
выконваць пернікі, мы аздабля­лі іх. На 
фільме мы ба­чылі па­ню Ба­сю, якая пасля 
ціка­ва ра­сказва­ла нам пра розныя стра­вы 
і з на­мі пра­ца­ва­ла, — за­я­вілі вучні трэ­ця­га 
кла­са.

— Я думаю, што на­шым вучням спа­да
ба­ліся сённяш­нія за­няткі. На закрытых 
за­нятках бе­ла­рускай мо­вы на­ша мо­ладзь 
вучыла­ся пя­чы бліны, дра­нікі. Ра­ней мы на 
ўро­кі бе­ла­рускай мо­вы за­пра­сілі спа­да­ры
ню Ве­ру Ма­сай­ла, якая вя­дзе тэ­атральны 
гурток «Званкі» ў Гай­наўскім до­ме культуры. 
Яна ра­сказва­ла нам пра тэ­атральную ак
тыўнасць яе вучняў і па­кінула нам сцэ­на­рыі 
прадстаўленняў на бе­ла­рускай мо­ве. На­шы 
вучні выступа­лі на бе­ла­рускай мо­ве падчас 
школьна­га ме­ра­прыем­ства ў мінулым го­дзе. 
Сё­ле­та такса­ма хо­чам падрыхта­ваць бе­ла
рускую па­ста­ноўку, — ра­сказва­ла на­стаўні
ца бе­ла­рускай мо­вы Ева Ге­ра­сімюк. — Пад
час за­няткаў бе­ла­рускай мо­вы мы пры 
да­па­мо­зе інтэрнэ­ту зна­ё­мім­ся з бе­ла­рускай 
культурай і гісто­рыяй. У на­шай школьнай 
бе­ла­рускай ізбе ёсць бе­ла­руская экспа­зі
цыя — з ручніка­мі, вышыва­нымі карціна­мі, 
гарш­ка­мі і прыла­да­мі пра­цы. На­шы вучні 
зна­ё­міліся з экспа­зіцыя­мі ў Бе­ла­рускім музеі 
ў Гай­наўцы, хо­чам на­ве­даць Студзіводскі 
музей і пазна­ё­міць дзе­так і мо­ладзь з фальк
ла­рыстам і гісто­рыкам Да­ра­фе­ем Фіё­нікам. 
Прадбачва­ем яш­чэ арга­ніза­ваць спатканне 
з на­родным творцам. Вучні будуць рыхта­вац
ца да дэ­кла­ма­тарска­га конкурсу «Роднае 
сло­ва». У мінулым школьным го­дзе на гэ­тым 
конкурсе на­ша вуча­ніца Вія­ле­та Траш­чотка 
атрыма­ла вылучэнне. «Ніву» і «Зорку» я пры
но­шу вучням на ўро­кі і мы чыта­ем выбра­ныя 
тэксты. У на­ступным школьным го­дзе бу
дзем рыхта­вацца да прадметна­га конкурсу 
па бе­ла­рускай мо­ве.

Ня­даўна вучні Ком­плексу школ у Дубінах 
прыня­лі ўдзел у музычных май­стар-кла­сах 
у Цэнтры адука­цыі і пра­мо­цыі бе­ла­рускай 
культуры «Шчыты».

— Музычныя май­стар-кла­сы вя­ла Іло­на 
Карпюк-Дам­броўская з бе­ла­руска­га гурта 
«ILO&Friends». За­няткі на­шым вучням вель
мі спа­да­ба­ліся. Са Шчытоў на­ша мо­ладзь 
вярнула­ся з па­да­рунка­мі. Прадбачва­ем 
пра­даўжаць супра­цу з Цэнтрам «Шчыты». 
У на­шай шко­ле ў рам­ках пра­екта было на
ла­джа­на абучэнне па кіназдым­цы і з гэ­та­га 
ча­су ад школьных ме­ра­прыем­стваў за­ста
юцца фільма­выя сюжэ­ты, якія за­пісвае мо
ладзь. На­шы вучні ўзна­га­роджва­ліся ў кон
курсе «Пазнай Бе­ла­русь». З да­па­мо­гай 
Культурна­га цэнтра Бе­ла­русі ў Варша­ве 
мы арга­ніза­ва­лі па­ездку да Па­месця Дзе­да 
Ма­ро­за і ў Ка­мя­нец. Мо­жа ўдасца арга­ні
за­ваць яш­чэ па­ездку ў Мінск, — ска­за­ла 
дырэктар Аліна Гіншт.

vТэкст і фота Аляксея МА­РО­ЗА

Пернікі на святоч­ную ёлку

n Частка ўдзельнікаў 
беларускіх майстар-кла
саў з пернікамі. На другім 
плане справа: Барбара 
Галёнка, дырэктар Аліна 
Гіншт, войт Люцына Смак
туновіч і настаўніца Ева 
Герасімюк

Суполь­нае 
ка­ляда­ванне
20 снеж­ня ў святліцы ў вёсцы Ча­

ромсе адбыло­ся су­поль­нае калядаван­
не. Ініцыятарам мерапрыемства была 
мясцо­вая вакаль­ная гру­па пявунняў 
і жанчыны з цар­коўнага хо­ру. Да ўдзе­
лу ў імпрэ­зе запрасілі яны мастацкія 
калектывы „Ро­дына” з Ду­бяжына, „Гі­
лачку” з Чаромхі-Станцыі і таксама 
жыхароў вё­скі.

— Гэ­та цыклічная імпрэ­за, якую ла­
дзім ад некаль­кіх гадоў, — гаварыла 
солтыс Яўгенія Кер­далевіч, заадно іні­
цыятар­ка і ар­ганізатар­ка імпрэ­зы. — 
З „Ро­дынай” і „Гілачкай” ладзім сяброў­
скія кантакты, ар­ганізу­ем су­поль­ныя 
канцэр­ты. У міну­лым го­дзе, напрыклад, 
самадзейнікі з Ду­бяжына запрасілі нас 
на „Пячэнне буль­бы”, сё­лета гасцюем 
іх на „Су­поль­ным калядаванні”.

На су­стрэ­чы, якая пачалася ў 15 га­
дзін, сабралася гру­па калядоўшчыкаў. 
Мерапрыемства ўдасто­ілі святары а.а. 
Юры Пліс, Мікалай Беламызы і Аляк­
сандр Юр­чук з Чаромхі-Станцыі. Знач­
нае зацікаўленне калядаваннем праяві­
лі мясцо­выя жыхары. Канцэрт пачаўся 
пры шматлюднай публіцы і доўжыўся 
больш за гадзіну часу. Кож­ны з гур­тоў 
прэ­зентаваў па тры калядкі. Пер­шым 
высту­піў калектыў з Ду­бяжына з васям­
наццаці чалавек пад кіраўніцтвам Аль­
ж­беты Томчук. Праспявалі яны калядкі 
„Но­ва радасць стала”, „Радуйтеся” і „У 
Выфліеме но­вына”. Пявунні з вё­скі Ча­
ромхі выканалі „У місты Выфліеме”, 
„Там высо­ко ў сынім нэ­бу” і „Но­ва 
радасць стала”, а „Гілочка” ў сваю чар­
гу — ”Зіронь­ка ясна”, „Добрый вэ­чір 
То­бі” і „Сыдыт Мыко­ла”. Вар­та адзна­
чыць, што боль­шасць прэ­зентаваных 
калядак пачуў я ўпер­шыню. З маёй ма­
ладосці помніцца адно калядка „Но­ва 
радасць стала”. Пасля высту­пу „Гілач­
кі” на сцэ­ну зайшлі калядоўшчыкі ў на­
родных касцюмах і з гвяздай выканалі 
некаль­кі мясцо­вых калядак. Мерапры­
емства закончылася традыцыйнымі 
віншаваннямі на „мно­гае лета”. Святоч­
ныя і навагоднія віншаванні пераказалі 
таксама госці з Ду­бяжына і „Гілочка”.

Ар­ганізатары запрасілі прысутных 
на дру­гую частку су­стрэ­чы — су­поль­
ны пачасту­нак пры шведскім стале. 
Вар­та адзначыць, што на гэ­тую мэ­ту 
фінансавыя сродкі ар­ганізатары атры­
малі ад Гміннага асяродка куль­ту­ры 
ў Чаромсе і з добраахвотнай склад­
чыны жыхароў вё­скі. Смакавітыя пос­
ныя стравы падрыхтавалі ар­ганізатар­кі 
— Яўгенія Кер­далевіч, Надзея Унучка, 
Анна Бо­цюк, Надзея Ду­дэль, Надзея 
Шатыло­віч і Валянціна Ду­дэль. Усяго 
было ўдо­сталь. Сталы, про­ста, угіналі­
ся ад яды і напіткаў. Ды і атмасфера ме­
рапрыемства была сімпатычная, сяб­
роўская, прахо­дзіла ў святочным наст­
роі. Адчу­валася, што вось-вось Бо­жае 
Нараджэнне. І за гэ­тую сімпатычную 
сустрэ­чу належыцца ар­ганізатарам 
шчырая падзяка!

Ула­дзімір СІ­ДАРУК

Гурт „Ро­ды­на” з Дубя­жы­на

Загадкі 
з роднай хаткі

УВАГА
КОНКУРС!
№ 01-16

Раз га дай це за гад кі, 
ад ка зы даш лі це ў „Зор ку” 
да 17 студзеня 2016 г., 
най лепш па элек т роннай 
пош це. Тут ра зыг ра ем 
ці ка выя ўзна га ро ды.

Выг ля дам — як ме сяц ма ла дзік,
но сік мае, ні бы цвік.
Па не бе цём нень кім гу ляе
Раз клі ча хмар кі,
ін шы раз ра дас на ўзды хае.
(ад га дай це якая гэ та лі тар ка) 

Адказ на за гад кі № 49-15: ко цік, сня жын ка.
Уз на га ро ды, куб кі з ла га ты пам Ра дыё Ра цыя, 
вый г ра лі Та маш Ваў жэ нюк з Нар вы, Мар ле на 

Ла ба ноў ская з Бель ска-Пад ляш ска га, На тал ля Ні-
кі цюк і Ан та ні на Ва ран чук з Арэш ка ва; а на столь-

ныя гуль ні Су валь ска га лан д шаф т на га пар ку 
— Ігар Кар даш з Нар вы і Іа ан на Ні кі цюк з Бель-

ска-Пад ляш ска га. Він шу ем!

Пер шая лаў рэ ат ка Да мі ні ка Сі-
ко ра пра чы та ла свой верш «Вай-
на» на ўра чы стым пад вя дзен ні 
вы ні каў ХVIII Агуль на поль ска га 
кон кур су бе ла ру скай па э зіі і про-
зы, якое ад бы ло ся 21 снеж ня г.г. 
у Бе ла сто ку.

— Ад куль дум ка, — пы та ем 
у Да мі ні кі, — каб вы ка зац ца на 
тэ му вай ны?

— Гля джу ў тэ ле ба чан ні на 
тое, што ад бы ва ец ца ў све це, і ба-
ю ся... — ка жа Да мі ні ка. — Усё гэ-
та быц цам на блі жа ец ца да нас...

— Што Ця бе па ло хае?
— Што ўсё доб рае мо жа скон-

чыц ца, знік нуць. Тое, што хо дзім 
у шко лу, су стра ка ем ся з сяб ра мі, 
што мо жам мець свае пла ны і за-
хап лен ні.

Да мі ні ка ні ко лі не ду ма ла, што 
пе ра мо жа ў кон кур се, ды ні ко лі 
не ду ма ла, што мо жа быць та кой 
здоль най па эт кай. Пос пех быў 
для яе поў най не ча ка нас цю.

Тво ры крох кіх, чул лі вых сэр цаў

— Ма ру, каб у да рос лым жыц-
ці стаць ле ка рам ве тэ ры на рыі. 
Ха чу ле ка ваць жы вёл, якія жы-
вуць по бач з на мі, а так са ма ляс-
ных звя роў.

Да мі ні ка жы ве ў ся ле Но вая Во-
ля. Ад трох га доў вы ву чае бе ла ру-
скую мо ву ў шко ле ў Мі ха ло ве. Там 
зна ё міц ца з ас но ва мі пісь мен нас ці 
і фаль к ло рам. Апош нім ча сам за ха-
пі ла яе эк скур сія ў Бе ла русь. Пра 
гэ та яна пі са ла ра зам з сяб роў кай 
Клаў дзі яй Сі кор скай у „Зор цы”.

 Да мі ні ка СІ КО РА
 Но вая Во ля, ПШ у Мі ха ло ве

Гуль ня
Жыц цё гэ та гуль ня, рас па ча тая на шым пер шым кры кам,
Толь кі ад ця бе за ле жыць як бу дзеш гу ляць.
Жыц цё гэ та ня стом ная ба раць ба са сва ім сэр цам,
Са сва ім сэр цам... дзя ку ю чы яко му жы веш,
Са сва ім сэр цам.... крох кім і чул лі вым,
Са сва ім сэр цам.... якое ін шыя ра няць.
Жыць хо чаш доў га, але гэ та не вя до мае,
Гу ля еш па куль не бу дзе кан ца.
Гэ та гуль ня, трэ ба гу ляць.
Жыц цё гэ та па го ня за ўця ка ю чы мі ма ра мі.
Пе раш ко ды суст ра ка юць,
Аб пач вар ро гі па ты ка еш ся,
Ха ця цер піш па ра жэн не,
Гуль ня да лей ідзе,
На зад нель га пай с ці.
Ін ст рук цыю шу ка еш?
Сяб роў на бы вай, во ра гаў раз га няй,
Шчас лі ва бу дуй свой дом,
Мей мэ ту жыц ця,
Але не за бы вай ні ко лі, 
      што шчас ця ў жыц ці да во лі.

Вай на
Ці ты ве да еш моц вай ны,
Ці ты ве да еш што яна ня се?
Толь кі страх, сум і боль.
Але суст рэ неш яе ў све це.
Хо дзіць па зям лі,
Па га ра дах і вё сках,
Паг ро зу, за бой ства ня се,
Усім све там тра се,
Ніш чыць да мы і лё сы.

— Мая ма ма з Бе ла ру сі, — да-
дае гім на зіст ка, — та му гэ тая 
ўзна га ро да мя не це шыць да дат ко-
ва, яна для мя не вель мі важ ная.

Дас ла ныя на кон курс тво ры 
ацэнь ва ла ка мі сія ў скла дзе: па э-
ты На дзея Ар ты мо віч і Юры Плю-
то віч ды лі та ра ту разнаўца Ян ка 
Тра цяк. У гэ тым го дзе не ча ка на 
пер шыя мес цы ўзя лі вуч ні з Мі-
ха ло ва. Нас ура зі ла па э тыч ная 
кам па нія з На раў кі, але пра гэ та 
ў на ступ ных ну ма рах „Зор кі”.

А вось вы ні кі сё лет ня га кон кур-
су:

Пер шае мес ца ў па э зіі ат ры-
ма ла Да мі ні ка Сі ко ра, дру гое 
— Клаў дзія Сі кор ская з Но вай 
Во лі. На трэ цім мес цы апы ну ла ся 
Маг да ле на Бя ляў ская з На раў кі. 
Вы лу чэн не ат ры ма лі Вік то рыя 
Гос цік з Мі ха ло ва і Кар не лія Ба-
рэч ка з На раў кі. Він шу ем!

ЗОР КА, 
фо та Ган ны КАН Д РА ЦЮК

ДОБ РЫ ДЗЕНЬ, ЗОР КА!
Я ха чу не каль кі слоў на пі саць пра ся бе.
Мя не за вуць Оля Ча бай. Дзя вя та га снеж ня мне споў ні ла ся два-

нац цаць га доў. Жы ву ў вёс цы Но вае Бе ра зо ва. Мне па да ба юц ца 
ўро кі бе ла ру скай мо вы і ін фар ма ты кі. Я люб лю лю дзей доб рых, 
мі лых і вя сё лых. Люб лю ха дзіць у су кен ках. У ха це да па ма гаю 
ма ме рых та ваць стра вы. Люб лю слу хаць му зы ку, спя ваць і гу ляць 
у кам п’ ю тар ныя гуль ні. Я ву чу ся ў шо стым кла се Па чат ко вай шко-
лы ў Но вым Кор ні не. Вы піс ваю «Ні ву». Чы та ем яе ў ха це.

Но вае Бе ра зо ва, 14 снеж ня 2015 г.
АД РЭ ДАК ЦЫІ: Оля, дзя ку ем за твой цёп лы, пры го жы ліст. Ра-

дасць пад вой ная, даў но ўжо не пі са лі вуч ні з Твае шко лы. Він шу-
ем так са ма Ця бе з Днём на ро дзі наў і ча ка ем на ступ ных до пі саў.

Вучні з Міхалова з настаўніцай Э­мілай ГрыкаДомініка Сікора

No

За поў­ ні це клет кі бе ла р­у с­кі мі с­ло ва мі. Ад ка зы, 
з нак ле е ным кан т р­оль­ ным та ло нам, на пр­а ця гу 
тр­ох тыд няў­ даш лі це ў­ „Зор­ ку”. Тут р­а зыг р­а ем ці ка-
выя ў­зна га р­о ды.

Ад каз на кры жа ван ку № 49: 
Па р­ом, ко ла, та бун, ка р­у с­ель­, ку ку р­у за, с­ок, Ка-

с­я, с­тр­а ва. Пік, кус­т, да кор­, тур­, па с­у да, бэ­з, ку лак, 
конь­, Ас­, таў­ с­ цяк.

Уз на га р­о ды, э­к с­к лю зіў­ ныя аль­ бо мы Лан д шаф т-
на га Су валь­ с­ка га пар­ ку «Ры бы» і «Птуш кі», вый г р­а-
лі Са ра Скаў рон ская з Бе ла с­то ка, Ігар Кар даш 
з Нар­ вы, Іаан на Ру та з КШ № 3 у Гай наў­ цы, Зу зан-
на Асі няк, Аня Ру шук з Но ва га Кор­ ні на. Він шу ем!

ЦІ ЁСЦЬ ПРАЎДА У СВЕЦЕ?
(беларуская каз ка, пачатак у № 51)

— Ча кай! — ска заў ча ла век. — Са ба ка су дзіць не па праў дзе — ён сам па-
крыў джа ны. А та кі суд дзя нес п ра вяд лі вы. Пой дзем да лей, па пы та ем ся яш чэ 
ў ка го-не будзь.

— Доб ра, — зга дзіў ся воўк, ну, пой дзем. Толь кі, хут чэй! Мне ня ма ка лі з та-
бою су дзіц ца. Я га лод ны, што кіш кі мар ша іг ра юць!

Пай ш лі да лей. Суст ра ка юць лі сі цу.
— Рас су дзі нас лі січ ка, — про сіць ча ла век.
— А што ў вас за суд?
— Дык вось, спра ва якая. Ка паў я кар чы на лу чы ну ў ле се. Ба чу — бя жыць 

воўк. «Ра туй мя не ад страль цоў, — про сіц ца. — Я та бе за гэ та лі сі цу на каў нер 
пры цяг ну». Я вы ра та ваў яго — у мя шок сха ваў. А як мі ну ла бя да, дык воўк мя-
не з’ес ці хо ча. Ска жы са ма, ці ж гэ та па за ко не? Хі ба ня ма праў ды на све це?

Па ду ма ла лі сі ца і ка жа:
— Не ма гу я вас рас су дзіць, не ўба чыў шы як яно ўсё бы ло. Трэ ба на мес цы 

даз нан не зра біць.
— Доб ра, ра бі сваё даз нан не, — зга дзіў ся воўк. — Толь кі хут чэй! М не ня ма 

ка лі доў га ча каць. Вар’ я цею ад го ла ду!
(пра цяг бу дзе) 

Па це шы ла
Сы нок у гроз ным ві дзе,
Па гра жае ад чай:
— Ка лі ўрэш це пры йдзе
Свя ты Мі ка лай?

Аз ва ла ся мат ка:
— Мі лы сын ку мой,
Ка лі толь кі тат ка
Вер нец ца з піў ной.

Свя точ ная 
вя чэ ра
Сям’я ча кае зор кі
Пе рад свя точ най вя чэ рай.
Нех та ста іць на пад вор ку,
За сту каў ён рап там у дзве ры.

— Я змо ра ны пра хо жы,
Ма е це мне мес ца мо жа?
Па чуў ён неш та та кое:
— Па він на быць мес ца пу стое.

Ня ма
Ня ма се кунд...
На ма мі нут...
Ня ма га дзін...
Ня ма даж джу без хма раў
і зя лё най тра вы без сон ца.
Ня ма ўсмеш кі без ус меш кі
і слёз без слёз.
Ня ма жыц ця без жыц ця.
А мя не ня ма без ця бе.
Ёсць толь кі свет,
у якім зам к ну тае „ня ма”.

Маг да лі на БЯ ЛЯЎ СКАЯ
Гім на зія ў На раў цы

У шко ле ў Га рад ку — но вая ва-
лан цёр ка з Бе ла ру сі, спа да ры ня 
Ве ра ні ка. Усе спа дзя юц ца на доб-
рае су пра цоў ні цтва і сяб роў ства. 
Шлях для ва лан цё раў з Бе ла ру сі 
пра цер ла Іна ЗУ Е ВА, з якой мы 
моц на па сяб ра ва лі і зжы лі ся. За-
раз з да па мо гай ін тэр нэ ту мы 
пра вя лі з ёй раз мо ву.

Вуч ні з Га рад ка: — Ці год пра цы 
ў Га рад ку не як паў п лы ваў на зме ны 
ў Тва ім жыц ці?

Іна Зу е ва: — У Га рад ку я па зна ёмі-
ла ся са сва і мі маг чы мас ця мі. На гэ та 
паў п лы ва лі га ра доц кія лю дзі — ад -
кры тыя і ду шэў ныя. А тое, што зда ры-
ла ся са мной пас ля май го вяр тан ня 
на Ра дзі му, бы ло ла гіч ным вы ні кам 
дзей нас ці ў Га рад ку.

В: — Дзе ця пер пра цу еш?
ІЗ: — Так зда ры ла ся, што я па па ла 

на пра цу ў На цы я наль ны му зей ма-
ста цтва, да клад на ў яго фі лі ял, у Дом-
му зей Вань ко ві чаў. Сам му зей, у пер-
шую чар гу, пры све ча ны бе ла ру ска му 

ма ста ку пер шай па ло вы XIX ста год дзя 
і ся дзіб на му ін тэр’ е ру та го ча су. Ака-
за ла ся, што дзей насць прад стаў ні коў 
ро ду Вань ко ві чаў цес на звя за на з Поль-
ш чай. Та му я пра цяг ваю „поль скую 
пры го ду”, і ка лі мож на так ска заць, 
ці каў лю ся пра ні кан нем поль скай і бе-
ла ру скай куль тур.

В: — Ці ча сам пра нас ду ма еш, ус па-
мі на еш?

ІЗ: — Мне не ха пае тых дзя цей і на-
стаў ні каў, з які мі на пра ця гу цэ ла га го-
да мы ра зам пра ца ва лі. Не ха пае ат мас-
фе ры школь най пра цы, раз на стай ных 
ме ра пры ем стваў, а асаб лі ва дзі ця чай 
твор час ці, якая да ва ла мне штур шок 
для ўлас най дзей нас ці.

В: — Ці да лей спя ва еш і ма лю еш?
ІЗ: — Па куль што не, бо не ха пае 

мне ча су. Спра ба ва ла спя ваць у хо ры, 
але па коль кі пра цую ад ран ку да ве ча-
ра, трэ ба бы ло вы бі раць. Пра цяг ваю 
вы ву чаць поль скую мо ву, з ча го так са-
ма вель мі за да во ле на.

В: — Ча го Табе найбольш не ха пае?
ІЗ: — Лю дзей, пры ро ды і асаб лі вай 

ат мас фе ры. І, вя до ма, До ма куль ту ры, 
ку ды я заў сё ды маг ла прый с ці і штось-
ці зра біць са спа да ры няй Ма ры сяй.
Гэ та быў адзін з най леп шых і яр кіх пе-
ры я даў у ма ім жыц ці. Наш су поль на 
пра ве дзе ны час заў сё ды бу ду ўспа мі-
наць з цеп лы нёй у сэр цы. УСІХ ЦА-
ЛУЮ і АБ ДЫ МАЮ!!!!

Мне не ха пае дзі ця чай твор час ці

На памяць УСІМ заму­чаным, рас­ст­раляным, спале­ным, выве­зе­ным у час вай­ны — на 70-год­дзе яе пе­рамож­нага заканчэння. 

GRAN­DE VAL­SE BRIL­LAN­TE
Марыя САШ­КА

частка IІ

П
ра­ва­слаўны ай­цец Хрыста
фор — за­дзівіў усіх!.. Мес
насць і ўла­ду!... Без сло­ва 
па­кінуў царкву, не прый­шоў 
у ня­дзельку на Службу, клю

чы аддаў зва­на­ру Канстанціну!.. Дзесь 
праз тыдзень — за­гудзе­ла на­вінай 
звестка (праўдай — няпраўдай?): ба
цюш­ка па­даўся быў у Бе­ла­ве­жу, да ней
ка­га на­чальства, за но­вай — не­царкоў
най ра­бо­тай, дзе сівы палкоўнік ска­заў 
яму: — Мы тут все­го два ме­ся­ца — за 
ка­кое вре­мя ты н-а-с про­дашь, отче 
свя­той, если ты полжизни прослужил 
во хра­ме и тут же, что-ты учуял та­ко­го? 
Бро­сил своё свя­тое де­ло служе­ния? 
По­шёл прочь, и-у-д-а! Се­ребрянников 
ищешь?!.

Ай­цец Хрыста­фор спа­ка­ваўся, па
даўся да ся­стры ў Ціха­во­лю, за Ма­се
вам...

Ула­дыка Гро­дзенскі паспеш­на на­зна
чыў сюды но­ва­га на­ста­я­це­ля, Андрэя, 
які па­ся­ліўся за рэчкай у Яно­ве, бо пля
ба­нія, тым ча­сам, ста­ла ўжо «красным 
уголком», дзе гаспа­да­рылі ця­пер, як 
у святліцы, Ва­сіль і Пра­коп з сына­мі... 
Гэ­та былі вя­до­мыя ўсім «па­літыканы», 
увесь час сідзя­чыя, да­сюль, у якіхсь
ці «ка­мітэ­тах»; яны «гуля­лі» ў ней­кія 
гра­мадскія «кружкі», арга­ніза­ва­лі 
сустрэ­чы, танцы, ве­ча­рыны. Ня­раз іх 
«запра­ша­лі» на па­ліцыю, ня­раз са­джа
лі ў арышт, а яны ўсё на­вуча­лі-спя­ва­лі: 
«Весь мир на­силия мы разрушим до 
осно­ва­ния, а за­тем мы наш, мы но­вый 
мир постро­им: кто был ничем, тот ста
нет всем»... Са­мі яны ме­лі гаспа­даркі, 
ка­роў ды ко­ней, чым зай­ма­ліся іх жонкі 
і сыны, бо «са­цыя­лісты» былі ка­лі не 
ў ка­зе­матцы — то на схо­дах-з’ездах-
згрупа­ваннях у Бе­ла­сто­ку, Гродне, 
Брэсце, Ба­ра­на­вічах, Пінску... Га­то­віла
ся ім і Картуз-Бя­ро­за, ды вай­на прагры
ме­ла...

З-пад царквы і касцё­ла, з рэпра­дук
та­раў гудзе­лі-грыме­лі-звіне­лі-разно­сілі
ся песні пра Ка­цюшу з круто­га бе­ра­га; 
што ўжо «утро кра­сит нежным све­том 
сте­ны древне­го Крем­ля»; што «мы свет
лый путь куём на­ро­ду, сво­бодный путь 
для всех куём», што «нет нам преград 
ни в мо­ре, ни на суше, нам не страш­ны 
ни льды, ни обла­ка; пла­мя души сво
ей, зна­мя стра­ны сво­ей мы про­не­сём 
че­рез миры и ве­ка»; што ця­пер „в де
ревне и ве­се­лье и кра­са, и за­видуют 
де­ревне не­бе­са»; «орлё­нок, орлё­нок, 
идут эша­ло­ны, по­бе­да борьбой ре­ше
на, у вла­сти орлиной орлят миллио­ны, 
и на­ми гордится стра­на...»

Вось та­бе — цэ­лая гордасць і сла­ва! 
— так-так — ста­яць ужо і тут эша­ло­ны! 
На ўсход!.. Па­возкі Ва­сіля і Пра­ко­па па
цягнулі на станцыю надлясніча­га з Броў
ска пад Груш­ка­мі, ней­кім цудам-Ла­скай 
Бо­жай! — па­кінуўшы яго ма­ці-ста­руш
ку, як тут га­ва­рыла­ся: «На­шу Па­ню», 
якую ўсе тут вельмі па­ва­жа­лі і ша­на
ва­лі, да­родную шляхцянку ве­лічна­га 
ро­сту і це­лазла­жэння, а з ёю — другі 
Цуд Хрыстоў! — дзве яе ўнучкі!.. Як цы
ганскі та­бар, «са­цыя­лісты» па­ва­лаклі 
такса­ма і га­ё­ва­га, з цэ­лым вывадкам ча
тырох дзя­цей-бобле­хаў, з ця­жарнай Сі
ма­ніхай, якая, ужо ў Ка­ра­гандзе, но­вую 
сваю двай­ню по­тым за­ка­па­ла... Сіма­ну 
— га­ё­ва­му — ска­за­лі: «Что же ты, бе
логварде­ец ока­янный, польским па­нам 
служил?!. — А я ж та­кі са­мы польскі 
пан, ды толькі пра­ва­слаўны! Нас тут 
та­кіх, наўкругі, сотні ды сотні! Тыся­чы! 
На­шы продкі тут ад вя­коў! Мы тут Вя­лі
кае Кня­жа­ства Літоўскае, са ста­ліцай 
у Вільні!.. — Те­перь тут, задрыпа­нец, 
ты панский, хо­луй польский! — за­пом
ни! Здесь те­перь Ве­ликое Кня­же­ство-
Царство-Господство С-о-в-е-т-с-к-о-е!.. 
И ино­му — друго­му — НЕ бывать!..

Праз не­калькі дзён, ка­лі «На­шу 
Па­ню» пе­ра­ся­лілі ў прыш­кольны буды
на­чак, у надлясніцтва пе­ра­е­ха­лі, з жон
ка­мі, Ва­сіль і Пра­коп, гаспа­даркі свае 
па­кінуўшы сва­ім сынам. Жонкі пя­рэ­чы
лі, пла­ка­лі: «На чужое, сваё ма­ючы? Як 
зла­дзеі-ка­накра­ды? Па­ка­рае Гасподзь 
за Сіма­на з дзяцьмі-га­ро­ха­мі» — За 
«На­шу Па­ню» — душу свя­тую!..» Му
жыкі не слуха­лі! Па­дзя­лілі па­між са­бой 
«панскую» мэблю, другое ўсё хатняе, 
у хля­вах — ко­ней, ка­роў, свіней, аве
чак, курэй, гусей, ка­чак, са­бак на­ват...

З Дворна­га Грудка па­везлі ўсіх ад 
па­на Са­ка­лоўска­га, зна­ка­міта­га ў акру
зе і па­ва­жа­на­га інжыне­ра-агра­но­ма. Ад 
докта­ра Крыньска­га за­бра­лі паўха­ты... 
Мястэчка, мірны прыпуш­чанскі гарадок 
аня­ме­ла — хто будзе на­ступны ў даль
нюю да­ро­гу?.. Ці гэ­та толькі Ва­сіль 
і Пра­коп аб усім «дакладва­юць»? А-д-к-
у-ль усе гэткія звесткі, падра­бязнасці?..

Гудзе­лі ра­дыё-точкі, за­ве­ша­ныя 
на­ват на дрэ­вах, празва­ныя адра­зу 
«калхозніка­мі», крыча­лі песні і мар
шы — «Впе­рёд, за Власть Со­ве­тов!» 
У ха­тах па­ча­ліся сваркі, бой­кі, сыны 
гра­зіліся на бацькоў, за баркі бра­ліся... 
Ко­лік Сця­па­наў кінуў бацьку аб па­рог-
падло­гу, ка­лі той за­га­ра­дзіў яму да­ро­гу 
ў клуб на танцы!.. — Но­вае жыццё, 
бацька, на­ста­ла, ты што, дурань бяз
мозглы? — крычаў сын.

«Красный уго­лок» выбіраў мо­ладзь 
— дэ­ле­га­таў на з’езд у Мінск. Га­ва­ры
ла­ся з ра­дасцю, што адтуль у Бе­ла­сток 
прыязджа­лі: Янка Купа­ла, Кандрат Кра
піва, Змітрок Бя­дуля. А адкуль ра­дасць 
і ча­му, ча­го яны тут, у канцы, ха­це­лі, 
Ва­сіль і Пра­коп не га­ва­рылі... Ска­за­лі 
толькі, што гэ­та былі па­э­ты, вершы пры
го­жыя пішуць, і што яны тут прыязджа­лі 
да бе­ла­руска­га на­ро­ду, як пасланнікі 
но­ва­га жыцця, а хто тут — гэ­ты «на
род» — да канца не вытлума­чылі...

Зранку дэ­ле­га­ты (ся­род іх былі абод
ва сыны, Ва­сілё­вы і Пра­ко­па­вы), гэ­так 
ча­ла­век сем, адзе­лі свае вышыва­ныя 
ка­шулі, эле­гантныя паўшубкі, бліскучыя 
бо­ты-афіцэркі, шапкі цёплыя ба­ра­ніцы 
нахла­буш­чылі, з гармо­ней адпра­вілі
ся на станцыю, у по­езд на Ваўка­выск 
— Мінск уладка­ва­ліся, у спальным ва
го­не...

Праз дзень другі-трэ­ці, яны зноў 
іш­лі, ця­пер вярта­ліся па вуліцы Ляўкоў
скай — што вя­дзе па­ча­так ад станцыі, 
але пе­ра­біра­ліся нейк ціха, тай­ком, за 
хля­вы-клуні на­ро­вя­чы, маўклівыя, пе­ра
ля­ка­ныя, на­па­ло­ха­ныя, трывожныя... 
Ка­лі іх хто пытаў — яны моўчкі з-н-і-к-
а-л-і!.. По­тым раз’е­ха­ліся (шапта­ліся су
се­дзі), кудысь у свет; на станцыі біле­ты 
бра­лі на по­езд хто ў Бельск, хто ў Ча
ро­муху ці Ба­ра­на­вічы, а на­ват у Ліду, 
Вільна і Пінск!.. Ціш­ком ха­дзілі, сла­ня­лі
ся як це­ні іх бацькі, не ўда­ва­ліся з нікім 
у размо­ву, віда­вочна ча­гось ба­я­ліся 
— трывожна аглядва­ліся... І грохнула, 
шапта­ная па­між сва­імі, звестка...

У Мінску спатка­лі іх, на шчасце, 
ста­рэй­шыя людзі. Гля­нулі — а пе­рад 
імі: польскія, як лялькі ра­за­дзе­тыя «па
меш­чыкі», у бліскучых — як у царскіх, 
ка­лісь, ге­не­ра­лаў — бо­тах-афіцэрках, 
на­га­віцах-га­ліфэ, ка­шулях, гальш­ту
ках, шапках аўчынных, ка­пе­люшах!.. 
— «Хлопчыкі, а ну — у н-о-г-і! Да­моў, 
на­зад! Гай­да! — па­куль вас не па­са­дзі
лі-арыш­та­ва­лі!.. Тут жа мае быць з’езд 
мо­ла­дзі ра­бо­чых і ся­лян, дзеткі! — ска
заў ней­кі ста­ры парце­ец. — Ну-й што-
што спа­лучэнне За­ходняй Бе­ла­русі? 
Вы ж як паны польскія-шляхта! Да­ха­ты 

б-я-г-о-м! Па да­ро­зе мя­ліце­ся!.. Што 
нібы вы бе­ла­русы? Вы б-е-л-а-р-у-с-ы? 
З якіх пор? На­цыя? Тут у нас і-н-т-э-р-н-
а-ц-ы-я! Сынкі вы мае-дура­леі! Тут усё 
— «о-б-щ-е-е»! Са­вецкае!.. Вы ж на­ват 
не ў кам­са­мо­ле, га­лубя­ты вы мае! Пту
ша­ня­ты бяспё­рыя! Ніводна­га калхо­за 
ў ся­бе не ма­е­це!..»

На з’езд зля­це­ліся — гасцінцаў на
везлі ва­лізка­мі, ба­чу ж — са­ла­ніна, 
каўба­са, кум­пя­кі, ка­шанка, са­ма­гонкі 
бутэлькі!.. Д-а х-а-т-ы, мо­ладзь дур
наватая! Няўжо ніхто вам і не ска­заў, 
што мы тут — ад вя­коў! — гэ­та­га ўся­го 
і не нюха­лі!..

Вось, ва­шы пасведчанні! Вазьміце!.. 
Ноч, сла­ва Бо­гу, на станцыю — марш! 
По­езд начны ідзе ў Бе­ла­сток — Грод
на, гро­шы — рублі ма­е­це? Б-я-г-о-м! 
У по­езд сядзьце не гурбой, па розных 
ва­го­нах! Пасведчанні — што мы вас к-і-
р-у-е-м сёння на пра­цу кам­са­мольскую 
з мо­ладдзю на Бе­ла­сточчыне! З пя­ча
ця­мі!.. У да­ро­гу! Бяжыце, ша­лё­ныя вы 
га­ло­вы!.. Шкада вас, абармо­таў нес
мыш­лё­ных!..Мы тут якась будзем, не да
е­ха­лі — ска­жам — ча­ка­ем!... Усю гэ­ту 
яду — н-а-з-а-д! Каб па­ху НЕ было!..

А леткам чэрвеньскім 41, у ня­дзель
ку 22, ра­ніцай-ра­ніцай! — ад Буга 
— Дра­гічына — Ся­мя­тыч с-м-е-р-ць 
па­паўзла!.. Людзі збіра­ліся ў царкву, 
у касцёл... Ма­літвы пе­рарваў стра­шэн
ны гул!.. Ад Гай­наўкі — праз Пуш­чу, ад 
Ляўко­ва — Суш­чы — Міха­ло­ва еха­лі... 
н-е-м-ц-ы-! Ста­я­ла агра­мадней­шая сця
на пылу, бо адусюль грука­та­лі танкі. 
Са­ма­хо­ды, ма­та­цыклы!.. Са­вецкія пас
пеш­на па­кіда­лі мя­стэчка і свае лясныя 
ла­ге­ры... Кіда­ліся на са­ма­хо­дах, пяш
ком, у бок Тушам­лі — Ціха­во­лі, праз 
пуш­чу на Ваўка­выск, але там, усюды, 
былі ўжо нем­цы!.. Дзесь да­лё­ка-да­лё
ка, ака­за­ла­ся — у Бе­ла­ве­жы — ля­це­лі 
бом­бы!..

Было чутна, як у ле­се адстрэльва­лі
ся рускія, ды колькі ў іх было вінто­вак?.. 
Ні танкаў жа тут, ні гра­на­таў вя­лікіх, 
толькі хлопцы з пя­хо­ты!.. Нем­цы га­ня­лі 
іх па ма­сеўскай і альхоўскай да­ро­гах, 
ка­сілі-мя­лі танка­мі!.. За­па­ло­не­ным пры
ка­за­лі ка­паць ра­вы-ямы, амаль рука­мі, 
ха­ваць за­бітых!..

Жывых і ра­не­ных пагна­лі ў мя­стэчка, 
на плош­чу ля стадніны, дзе ўсё яш­чэ 
ста­я­лі ко­ні, не­да­лё­ка ад шко­лы. Прыка
за­лі ад вуліц і по­ля адга­ра­дзіцца ка­лю
чым дро­там... Вязні ся­дзе­лі на пя­ску, 
на тра­ве, без ежы і ва­ды, у га­ра­чыні на 
сонца­пё­ку!.. Дзень адзін, другі, без вет
ру, без хма­ры!..

Ноч прывя­ла вя­лікія грымо­ты, бліска
віцы, адкрыла­ся ва­дзя­ное не­ба-акіян!.. 
Зда­ва­ла­ся — бура ніко­лі тут не за­ціхне, 
нікуды не адыдзе, яна па­вісла наве­кі 
над Пуш­чай!.. Ра­ства­рыла­ся не­ба, ад 
беспе­ра­пынна­га гуку звіне­лі вокны, за 
якімі ста­я­ла ве­лічэзная сця­на-ска­ла 
беспе­ра­рыўна­га дажджу-ва­ды-на­валь
ніцы...

На­дзюша выбегла ў ага­род прынес
ці цыбулі і ра­дыскі. Часцей за ўсё яе, 
наўкругі, на­зыва­лі тут «Н-а-дз-і-н», бо 
гэ­так, даўным-даўно, у пісьме з Па­ры
жа пра­піса­ла была аб ёй іх цё­ця Ве­ра
ніка, дзе­да­ва ся­стра.. Ну, «N-a-d-i-n-e” 
— «Надзін» — спа­да­ба­ла­ся, зрасло­ся 
з гэ­тай высо­кай бя­ле­сай, з ка­сой, з не
паслухмя­нымі на га­ла­ве куча­раш­ка­мі, 

дзяўчынай... Гэ­так было для сва­іх і чу
жых...

У ра­зо­ры, пад ага­родняй грушай, 
хтось за­стагнаў: — «Сестрычка, в-о-д-
ы!»... Го­лас быў мужчынскі, ба­лючы... 
Надзін гля­нула — т-а-м ля­жаў са­вецкі 
ба­ец, яна ж пазна­ла — г-і-м-н-а-с-ц-ё-р-
к-а!.. Салдат моцна, унізе, абтуляў свой 
жывот, на якім было відна за­пекшуюся 
кроў... М-н-о-г-а крыві!..

— Па­ча­кай­це хвіліну, я — з-а-р-а-з!. 
— яна ўбегла ў кухню... — Ма­ма, добра 
што дзедка ня­ма, у кра­му пай­шоў!.. Ма
муля! Салдат рускі ў ага­ро­дзе! У нас! 
Ва­ды про­сіць!..

— Па­беглі!... Па­казвай, дзе! Ва­ды 
ў канку вазьмі!.. Бо­жа ж ты мой! Што 
па­чаць?!.

Ён ля­жаў, бе­лы як па­латно...
— Ва­да, вось, па­піце! Па­во­лі... Шчэ 

прыня­сем! Ш-т-о вам?..
— Ко­ни, ло­ша­ди, п-о-ш-л-и на нас! 

На ме­ня! Че­рез ко­лючую прово­ло­ку!..
Жанчыны не ра­зуме­лі яго!.. Якія ко

ні?!. Які дрот?!. Якая а­га­роджа?!. Пэўна 
з га­рачкі г-а-в-о-р-ы-ць!..

Рукі яго былі ў крыві... — Ж-и-в-о-т 
б-о-л-и-т! О-ч-е-нь-!.. Я че­рез ого­ро­жу, 
че­рез про­во­ло­ку, к-о-н-и!..

— Па­ка­жыце!.. — У-у-у! — за­стагнаў 
ён, ка­лі ма­ці Верка даткнула­ся да яго і, 
ра­зам з донькай, пе­ра­ла­жыла яго з бо
ку на спіну... Яго на­га­віцы былі такса­ма 
ў крыві, у ба­ло­це!.. Да­ло­ні та­ка ж!.. — 
Хлопча, б-у-дз-е ба­лець! Якась вас да
цягнем! У свіро­нак!.. Не, ле­пей, Надзін, 
у хля­вок, там за дрыва­мі — дзедкаў ло
жак ста­іць!.. Ну, да­вай­ма!.. Цяжкі вы!.. 
П-а-в-о-л-і! Трымай­цуе абе­руч ра­ну!.. 
Мусіць ба­лець! Бач, абам­леў!.. Надзін 
— ва­дой на твар, вось гэ­так!.. Ачнуўся, 
Бо­жа ж Ты наш!.. А ця­пер ш-т-о?..

Ка­лі яны былі на месцы, ма­ці ска­за
ла:

— Надзін, прыня­сі ручнікі, тыя мяк
кія, ільня­ныя!. Раздзя­вай­ма, абмыем, ён 
цэ­лы ў пя­ску, у ба­ло­це!.. Ну, сцягвай, 
асця­рожна, на­га­віцы... Надзін, зусім!.. 
Ну-ну, г-э-т-а-к, доньку, выгля­дае муж
чына! Знаю, што ты першы раз та­ко­га 
ба­чыш, а знаць жа будзе трэ­ба, ка
лісь!.. Гэ­та іх — то­жа! Ба­чыш? — яно 
ў мужчыны т-а-к-с-а-м-а прыго­жае! 
Ча­го ха­вацца? — гэ­та ча­ла­вечнае!.. Тут 
у яго — да­роднае, ма­ла­дзецкае!.. Ды 
і ты, жаўнер-ва­я­ка, не са­ром­ся, ва­чэй 
не закрывай — што жанчыны агля­да
юць! Да­ра­стаць жа трэ­ба — хоць і на 
вай­не!..

Надзін па­гля­дзе­ла... — Як у на­ша­га 
Антош­кі!.. Рукі, грудзі, но­гі — аброс
лыя, чорненькім лёгкім і прыго­жым пуш
ком, відаць мяккім-цёплым! Наш, То­сік, 
толькі чарней­шы!.. Бо­жанька, а дзе ж 
ён ця­пер у гэ­тай яго Варша­ве? Маў
чыць усё!..

— Прыго­жыя абодва! І гэ­ты вя­лікі! 
Як глыба! Ледзь да­цягнулі-да­ва­лаклі!.. 
І цыцачкі гэткія, ма­люсенькія, як Ан
тош­ка­выя, я ж ба­чыла ня­раз! І — вось 
т-о-е, хлапцоўскае, як у бра­та, да­но за 
двох-трох! Я, ка­лісь было, падгле­дзе­ла, 
над рэчкай; прыго­жыя яны, хлопцы, 
што ска­жаш?.. — усміхнула­ся дзяўчы
на...

— Ма­муля, а з дзедкам — як будзе?.. 
— Укруцім я-к-а-сь!.. Ён жа ў нас ча
ла­вечны, накрычыць, бывае, а праз 
хвіліну — прый­дзе, па­ца­луе, па тва­ры 
пагла­дзіць ды ска­жа: — Ну, ты, гэ­та­га!.. 
— І бацька наш, сёння-заўтра вернец
ца. Абсудзім, куды ж нам — гэ­та­га бе
да­ла­гу?.. Хоць бы не ўмер!.. і ча­му ён 
гэ­так дзіўна ка­заў — „ко­ни пош­ли»? На 
стадніне? Як? Яны ж у хля­ве!.. Па­кор
мім яго!..

kkkkkkkkkkkkkkkkkkkkkk(працяг будзе)

У Ба­хуры выбраўся я 19 снежня, на 
Міка­лая па­водле юліянска­га ка­ленда­ра. 
У царкоўным парта­ле пра­чытаў я ме­на­ві
та, што святка­ванне ў го­нар гэ­та­га свя­ці
це­ля ў гэ­ты дзень адбыва­ецца ме­на­віта 
ў Ба­хурах. У па­чатку вё­скі ста­іць царкоў
ка-капліца, але ней­кай пазна­кі ча­ка­на­га 
святка­вання я там не заўва­жыў. Ма­быць 
зда­рыўся там цуд. Бо ж цуды, зда­ецца, 
зда­ра­юцца не толькі та­ды, ка­лі на­ступае 
неш­та не­ве­ра­годнае, не­ча­ка­нае, але 
— так мне зда­ецца — і та­ды, ка­лі амаль 
пэўнае ча­ка­нае не збыва­ецца. Пасля 
высветліла­ся, што ў Ба­хурах са­праўды 
адзна­ча­ецца свя­та ў го­нар свя­ціце­ля Мі
ка­лая, але адбыва­ецца гэ­та 22 мая.

Вё­ску Ба­хуры на­ве­даў трыццаць во­сем 
га­доў та­му Міка­лай Гай­дук. І вось так ён 
та­ды ціка­ва апісаў гэ­тую мясцо­васць: „Не 
здзіўляй­це­ся, ёсць на Бе­ла­сточчыне вё
сачка з та­кою пра­ва­куючай назвай, і то 
зусім прыстой­ная вё­ска. Ва ўсім віна­ва­та 
гісто­рыя мо­вы, а дакладней няспынны 
пра­цэс: адміранне адных зна­чэнняў 
яко­га-не­будзь сло­ва і ўзмацненне або 
па­яўленне но­вых яго зна­чэнняў. Гэ­та­му 
прыклад якраз сло­ва „ба­хур”, якое ра­ней 
аба­зна­ча­ла ў бе­ла­рускай і ўкра­інскай мо
вах „за­лётнік, ва­ла­цуга, любоўнік, пуха­ты, 
таўстун, кныр, ма­лое дзіця, няш­любнае 
дзіця”. З бе­гам ча­су па розных прычынах 
усе іншыя зна­чэнні сло­ва „ба­хур” за­бы
ліся, за­ха­ва­ла­ся і ўма­ца­ва­ла­ся толькі 
апош­няе — „няш­любнае дзіця”. Назву ж 
„Ба­хуроўскі” зай­меў ка­ва­лак ко­ліш­няй 
Ялоўскай пуш­чы вельмі даўно, бо ў піса
ных да­кументах ён сустра­ка­ецца ўжо ў па
ла­віне XVIII ста­годдзя. Гэ­та быў „абруб”, 
або інакш тая частка ле­су, якая лічыла­ся 
за адным асочнікам ці па-сённяш­ня­му га

ё­вым і ён быў адказны за яе стан. Ці той 
першы га­ё­вы-ляснік быў надта за­лётны 
ці вельмі пуза­ты, сёння цяжка ска­заць, 
але вя­до­ма тое, што яш­чэ да 1921 го­да 
гэ­тая мясцо­васць у розных афіцыяльных 
да­кументах на­зыва­ла­ся Ба­хуроўш­чына, 
але по­тым пе­ра­магла на­родная назва 
Ба­хуры”. І са­праўды, Ге­агра­фічны слоў
нік Ка­ра­леўства Польска­га з канца ХІХ 
ста­годдзя так апісваў гэ­тую вё­ску: „Ba­
chu­row­sz­czyz­na, wieś, pow. woł­kowyski, 
gm. Jusz­ków, 49 wiorst od Woł­kowyska, 334 
dziesię­ciny włościań­skie”.

У апісанні Ба­хуроў Міка­лай Гай­дук 
згадваў пра дзве каплічкі ў гэ­тай вёсцы: 
ка­та­ліцкую і пра­ва­слаўную. У той час бы
лі гэ­та дзве не­вя­лічкія будынінкі, чыста 

przemawia pew­na paralela. Otóż wyraz bę­
ben przypusz­czalnie był naj­pierw pogardliwą 
naz­wą brzu­cha kobiety cię­żarnej, a dopiero 
póź­niej nabrał znaczenia — bę­kart’.” У Се­ці
ве такса­ма згадва­ецца, што ў больш паўд
нё­вых сла­вян сло­ва „ба­хор” такса­ма аба
зна­чае жывот; ціка­ва, ці ў ана­та­мічным 
сэнсе, ці ў акушэрскім. Мя­не на­ве­да­ла 
грэш­ная дум­ка, што чэш­ская зёлка­вая га
рэлка „Becherov­ka” з прысма­кам па­лыну 
з’яўля­ецца ме­на­віта га­ючым сродкам на 
нястраўнасці страўніка ме­на­віта...

Але да­во­лі шляцца па экза­тычных эты
ма­ло­гіях, па­ра вярнуцца ў са­мі Ба­хуры. Ву
ліца тут па­ра­лельная да зга­да­ных ра­ней 
ша­шы з Міха­ло­ва ў Ялоўку і ра­чулкі Луп
лянкі. З да­ро­гі, што прывя­ла мя­не на гэ

У не­вя­лікай адда­ле­насці ад вя­ско­вай 
вуліцы, пе­рад іншым адга­ліна­ваннем 
ра­чулкі Луплянкі не­калькі дачных хат. 
Пе­рад першай з іх бе­гае брахлівы са­ба
ка-інва­лід без задняй ла­пы. Бра­хаць на 
выпадко­вых пра­хо­жых да­па­ма­гае яму 
электронная бра­халка, а ка­лі пра­хо­жых 
ня­ма, то і бра­хаць ня­ма на ка­го. І до­ля 
та­го са­ба­кі — са­праўды са­ба­чая. Іду да­ро
гай, якая ра­ней выконва­ла ро­лю за­гумен
най вулкі — яш­чэ яна цалкам не за­расла, 
разгля­да­юся за бай­цоўскім пом­нікам... 
Але пом­ніка не відаць, за­тое на гра­дзе 
ўздоўж ра­чулкі ямы, дзе ка­лісь людзі зіма
ва­лі бульбу. Вярта­юся на­зад. Мой зна­ё­мы 
інфармуе, што мо выгадней той пом­нік 
знай­сці з друго­га бо­ку, ад жвіроўкі...

Ну то іду ў на­прам­ку друго­га бо­ку вё
скі, выхо­джу на жвіроўку, што ра­ней, ма
быць, вя­ла ў на­прам­ку Будаў, Боўтрык, 
Рудні, Гарба­роў, Рыба­коў, Банда­роў... 
Па­ва­рочваю на за­гуменную да­рожку 
і ў адлегласці ка­ля ста метраў па­казва
ецца акуратна па­ма­ля­ва­ны пом­нік-на­ма
гільнік з чырво­най зоркай. На ім і пустое 
месца для інфарма­цый­най таблічкі...

Вярта­юся ў вё­ску. У во­сеньскую, якую 
ця­пер ма­ем за­між зімо­вай, па­ры, людзей 
на вуліцы не відаць, але ж пе­рад адной 
з па­ве­так па­ка­заўся мужчына з выгля­ду 
га­доў пад шэсцьдзя­сят; спытаў я яго пра 
тую сім­ва­лічную бай­цоўскую ма­гілку. Ат
рымаўся да­во­лі сум­ны апо­вед:

— На фронт пай­ш­лі два сыны і баць
ка, і ніво­дзін не вярнуўся. Адрас пры ім 
быў, яму быў 21 год, Ко­ля на­зываўся. 
Ня­мецкі снай­пер ся­дзеў та­ма­ка на елцы, 
дзе ця­пер ба­сейн, і яго зняў. І тут яго па
ха­ва­лі. То я ра­біў фунда­менцік, а ага­ро
джу ў кулку ў Багнюках зра­білі. Там мес
ца для таблічкі ёсць, але нія­кай таблічкі 
там не было. У нас жанчына ляснічым, 
а яе дзядзька, Ка­ліноўскі, ліста­но­шам 
быў у Юш­ка­вым Грудзе. І мы на­піса­лі, 
але куды на­пісаць. Пасла­лі той ліст да 
на­чальніка паш­партоў. Дай­ш­ло тое пісь
мо да Масквы і за паўго­да прый­шоў ад
каз, та­кі вя­лікі па­кет. І 22 мая ба­цюш­ка 
туды ха­дзіў і высвенчва­лі там. Аста­ліся 
та­ды ў яго тры ся­стры і ма­ці, 600 кіла­мет
раў за Масквою; яны на­піса­лі, што не 
змо­гуць прыехаць, бо ж та­ды і магчымас
цей не было, бо паш­парты і ўсё та­кое, 
а мо­жа і гро­шай у іх не было на та­кую 
да­ро­гу. Яго пасля пе­ра­па­ха­ва­лі. І ка­ля 
Рудні та­кая ж ага­ро­джа ста­іць. Тут была 
вя­лікая партызанка і яны ха­це­лі ў Бе­ла­ве
жу. Адна­го на­зыва­лі Паўта­ра-Іва­на, та­кі 
высо­кі быў...

Пра больш мой суразмоўца па­ра­іў мне 
распытацца ў ста­рэй­шых людзей, якія па
вінны быць у другім канцы вё­скі. А я звяр
нуў ува­гу на кучу друзу, што ля­жа­ла на 
суседнім, за­рослым прыро­дай пля­цы.

— Тут ка­лісь ра­міза ста­я­ла, купіў яе 
прыватнік, ра­скідаў, толькі не было ку
ды та­го друзу вывезці і ён так астаўся. 
І ля­жыць, бо той уласнік, хо­дзяць чуткі, 
па­мёр...

Пісаў ка­лісь Міка­лай Гай­дук пра тую 
ра­мізу: „З дум­кай пра ажыўленне ў вёс
цы гра­мадска­га і культурна­га жыцця чле
ны падста­во­вай партый­най арга­ніза­цыі 
ПАРП і про­ціпа­жарнай ка­манды за­ініцыя
ва­лі па­будо­ву ра­мізы-святліцы. Будынак 
расце, але па­во­лі. Патрэбна большае 
за­цікаўленне і да­па­мо­га ў па­ска­рэнні бу
до­вы з бо­ку гмінных ула­даў у Міха­ло­ве”. 
Было тое за­цікаўленне, ці не было, а вы
нік надта сум­ны...

З друго­га бо­ку вё­скі па­ка­за­ла­ся ма­біль
ная кра­ма. Па­дышоў я туды, да групкі муж
чын. Най­ста­рэй­шы, з выгля­ду, з іх да­даў 
да ра­ней па­чута­га, што ба­ец на­зываўся 
Міка­лай Быкоў, а жанчына, у якой былі і ве
ды, і на­ват да­кументы па яго­най спра­ве, 
па­мерла тры га­ды та­му. А пра ма­гілу дбае 
тут у нас жанчына, што ляснічым, то хіба 
яна і па­ста­віла лам­падкі, дбае пра ма­гілу. 
І ся­стра суразмоўцы ха­дзіла ўпя­род, дба
ла, ба­цюшко ха­дзіў, асвя­чаў тую ма­гілу.

А са­ма вё­ска выгля­дае агульна так, 
быццам там на­ступіў ней­кі ка­нец све­ту, 
быццам у ней­кі мо­мант за­гудзе­лі анёль
скія трубы і людзі кінулі свае па­надворкі 
ў хо­дзе ней­ка­га па­радка­вання, так і не 
да­кончыўшы яго пабеглі на Страшны 
Суд, па­кіда­ючы крыху арыгінальных дой
лідскіх па­мя­так...
vТэкст і фота Аляксандра ВЯРБІЦ­КА­ГА

Ба­хуры
Ад ша­шы, што з Мі­ха­ло­

ва вя­дзе ў Ялоўку, да Ба­
хуроў ка­ля паўкі­ла­метра. 
Па абодвух яе ба­ках нешы­
рокія ла­пі­кі абрабля­на­га 
поля. Да­рога абса­джа­на 
„стрыжа­нымі” ўжо верба­
мі, якіх ма­ла­дыя „чубы” 
горда стра­ля­юць у шэ­рае 
неба, „уця­ка­ючы” ад шмат 
ста­рэй­шых ства­лоў — рых­
тык як на­ша тутэй­шая 
дэ­магра­фія. Ёсць і крыху 
бя­роз, якіх „прычоскі” па­
корлі­ва за­хі­ля­юць свае 
ства­лы. І вольхі... Гэ­тыя 
дрэ­вы распра­нулі­ся з лі­
стоўя, быццам па­цыенты, 
ча­ка­ючыя лекаркі ў бе­
лым ха­ла­це — зі­мы, якая 
падлечыла б іх крыя­тэ­ра­
пі­яй ад розных ла­сых на 
драўні­ну ка­ра­едаў. Ды 
апошнія зі­мы разгульта­і­лі­
ся, пра­ца­ваць не хочуць, 
махнуць толькі ка­роцень­
кім ха­ла­ці­кам і толькі іх ба­
чыш...

сім­ва­лічнай ве­лічыні, якія не датрыва­лі 
да на­шых дзён. На месцы ка­та­ліцкай 
каплічкі высіцца за­раз высо­кі крыж-каль
ва­рыя, а на месцы пра­ва­слаўнай — зга
да­ная ра­ней капліца-царкоўка. Ка­ля 
апош­няй ро­лю зва­на выконвае ка­ва­лак 
рэй­кі, а зва­ніцай там — вольха, што рас
це по­бач царкоўкі на бе­ра­зе акай­м­ля­ю
чай вё­ску ра­чулкі-ка­на­вы Луплянкі.

Варта яш­чэ вярнуцца да сло­ва „ба
хур”, ад яко­га па ўсёй ве­ра­годнасці і пры
ня­ла­ся назва вё­скі. Міка­лай Гай­дук абме
жа­ваўся ў сва­іх разва­жаннях да „патры
я­тычных” выто­каў гэ­та­га сло­ва, я ж ха­чу 
гля­нуць крыху больш „касма­па­літычна”. 
Этыма­ла­гічны слоўнік Брукне­ра: bachor, 
bachur, ’dzieciak’, ’bę­ben’, z hebraj­skiego ba­
chur, ’młodzieniec’. З Сеці­ва: „Za możliwoś­
cią jakiejś rodzimej etymologii tego wyrazu, 
który miał­by pierwotnie oz­naczać brzuch’, 
a następnie zmienić znaczenie na dziecko’, 

тую вуліцу, па­ва­рочваю на­ле­ва. Ха­ты тут 
даўняй за­будо­вы, частко­ва абноўле­ныя 
на сучасны лад. З вуліцы відаць па­вільён
чык, які даўней выконваў ро­лю кра­мы-бу
фе­та — за­раз ён сведчыць адно пра тое, 
што гандлё­вая дзей­насць адбыва­ла­ся 
ў ім вельмі даўно. Да­лей па­ветка з ржа­ве
ючай тэхнікай для ўборкі ўра­джаю.

На са­мім канцы вё­скі сустра­каю 
мужчыну на ка­лясцы, які вые­хаў па­лю
ба­вацца све­жым вя­ско­вым во­да­рам. Бо 
і са­праўды, во­дар тут све­жы, не „забру
джа­ны” нія­кімі прыпа­ха­мі ад сельска­гас
па­дарчай дзей­насці. Толькі двух ся­лян 
абрабля­юць крыху зя­мелькі. На зіму 
аста­ецца ў вёсцы ням­но­га людзей, коль
кі — прыблізна на­ват не­вя­до­ма. Цікаўлю
ся ней­кімі мясцо­вымі пом­ніка­мі і мой су
бя­седнік па­ве­дам­ляе мне, што за вё­скай 
ёсць пом­нік бай­цу. Ра­ска­заў ён мне як 
да яго дай­сці і я па­даўся ў по­шукі.

А д р а д ж а н е ц  н е з а л е ж н а й  п р э с ы

Ігара Гермянчукаhttp://intgulni.blogspot.com.by
55 гадоў з дня нараджэння

Бе­ла­рускую мо­ву, як у прынцыпе і кож
ную іншую мо­ву, можна вывучаць па-роз
на­му. Зра­зуме­ла, што най­лепшым спо­са
бам з’яўля­ецца пагружэнне ў моўны ася­ро
дак, дзе ня­ма анія­кай іншай мо­вы, акра­мя 
той, якую вывуча­еш. У адно­сінах да бе­ла
рускай мо­вы гэ­ты спо­саб да­во­лі скла­да
ны, бо на­ват прыезд у Бе­ла­русь яш­чэ не 
аба­зна­чае, што ча­ла­век апынецца ся­род 
выключна бе­ла­руска­моўных людзей.

Та­му, пэўна, най­больш  прыдатным  тут 
за­ста­ецца спо­саб тра­дыцый­на­га вывучэн
ня  і ўда­ска­на­лення  — з кніжкай, а садкай 
і сшыткам. Праўда, сучасныя  тэхна­ло­гіі 
дазва­ля­юць выка­рыстоўваць інтэрнэт, я кі 
мо­жа стаць выдатным падсобным сродкам 
для  на­быцця но­вых ве­даў і спраўджвання 
за­ма­ца­ва­на­га ма­тэ­рыя­лу. У якасці прыкла
ду можна прывесці сайт http://in­tgul­ni.blog­
s­pot.com.by, які не толькі вучыць пра­віль
на  пісаць па-бе­ла­руску, а ле  і ро­біць гэ­та 
праз гульню.

Ка­лі цікаўны ка­рыстальнік за­зірне  на 
да­ны сайт-блог, то ё н уба­чыць да­во­лі 
просценькае, але цалкам зра­зуме­лае вы
яўленне. З пра­ва­га бо­ку пад вый­сця­мі да 
рубрык месцяцца цэтлікі — гіперспа­сылкі, 
якія дазва­ля­юць выбраць тую ці іншую тэ
му для вывучэння. Анто­німы, арфагра­фія, 
біягра­фія, бяззлучніка­вы сказ, вершы, ге
ральдыка, гісто­рыя, гра­фіка, дзе­епрымет
нік, дзе­епрыслоўе, дзе­яслоў, за­гадкі, зай
меннік, зва­ро­так, злучнік, кра­язнаўства, 
крыжа­ванка — гэ­та не­вя­лікі пе­ра­лік тэм, 
што прысутніча­юць на сай­це і на якія па
дзе­ле­ны цэ­лы яго змест.

У рубрыцы „Як пра­ца­ваць з бло­гам” да
юцца  да­ведкі і па­ра­ды я к трэ­ба  выбіраць 
на­вучальныя інтэ­рактыўныя гульні і выкон
ваць за­данні. Згодна  з па­да­дзе­най  там 

інфарма­цыяй, на сай­це існуюць два ва­ры
янты гульняў-пазлаў і адзін ва­рыянт, дзе вы
ка­рыстоўва­юцца карткі, на адным ба­ку якіх 
месціцца пытанне, а на другім — адказ.

Хоць са­ма­вывучэнне мо­вы — най­лепшы 
спо­саб на­быцця  і засвой­вання ве­даў, да
ны сайт-блог пра­дугледжвае  і на­яўнасць 
на­стаўніка, які б кіра­ваў гэ­тым пра­цэ­сам. 
Асобная рубрыка „Падказкі для на­стаўні
каў” распа­вя­дае, якім чынам ства­ра­юцца 
да­ныя гульні па бе­ла­рускай мо­ве і літа­ра
туры, прычым кожная назва рэ­сурсу — гэ
та  такса­ма  і спа­сылка  на я го. Адсюль, 
да­рэ­чы, можна да­ве­дацца, што сайт-блог 
на­ле­жыць жанчыне. Па  ўсім  відаць, ш то 
яна надта сціплая і та­му інфарма­цыю пра 
яе знай­сці не так лёгка — толькі ў са­мым 
нізе цэ­ла­га выяўлення можна пра­чытаць, 
што яна мае імя Але­на — на­стаўніца бе­ла
рускай м о­вы і літа­ра­туры. Яна  сум­ленна 
прызнае, што яе сайт мае не­да­хоп. „Адзі
ны не­да­хоп сай­та — адсутнічае бе­ла­руска
моўны інтэрфейс. Аднак ма­гу па­ра­да­ваць: 
я звя­за­ла­ся  з распра­цоўш­чыка­мі сай­та 
і па­ча­ла пе­ракла­даць яго на на­шу мо­ву”, 
— піша Але­на ў „на­стаўніцкай” рубрыцы. 
Там жа месцяцца станоўчыя водгукі на яе 
пра­цу ў інтэрнэ­це ад ка­лег.

Най­больш па­пулярнымі гульня­мі на да
ным сай­це з’яўля­юцца „Прыказкі пра Ра­дзі
му”, „Н і НН у прыметніках 2”, „Да­па­са­ван
не, кіра­ванне, прымыканне”, „Скла­да­на­за
лежныя ска­зы з не­калькімі віда­мі да­да­ных 
ча­стак”. Пра гэ­та распа­вя­да­ецца ў адмыс
ло­вай рубрыцы з ле­ва­га бо­ку выяўлення.

Ся­род вый­сцяў, пазна­ча­ных зверху, 
зна­хо­дзяцца  вый­сці на  рубрыкі „Бе­ла­ру
скія  за­гадкі” і „Бе­ла­рускія  прыказкі”, я кія 
з’яўля­юцца асобнымі сай­та­мі-бло­га­мі.

vУладзімір ЛАПЦЭ­ВІЧ

Бе­ла­рускі журна­ліст і гра­мадскі дзе­яч, 
дэ­путат ле­гендарна­га  Вярхоўна­га  Са­ве­та 
ХІІ склікання  Ігар Гермянчук на­ра­дзіўся  1 
студзе­ня 1961 г. у вёсцы Стра­ка­вічы Свет
ла­горска­га  ра­ё­на, ш то  на  Го­мельш­чыне. 
Вучыўся  ў ся­рэдняй ш ко­ле-інтэрна­це 
ў Светла­горску. Пасля скончыў фа­культэт 
журна­лістыкі Бе­ла­руска­га дзяржаўна­га ўні
версітэ­та. Быў удзельнікам  ле­гендарнай 
гра­мадскай ар га­ніза­цыі „Май­строўня”, 
удзельнікам не­за­лежніцка­га руху, я кі паў
стаў у час гарба­чоўскай пе­ра­будо­вы. Яш
чэ  студэнтам  браў удзел у фальклорных 
свя­тах, якія ла­дзіла „Май­строўня”, на іспы
тах ад казваў выкладчыкам  па-бе­ла­руску. 
Пра­ца­ваў на Па­лігра­фічным кам­біна­це імя 
Якуба  Ко­ла­са, выно­сіў ад туль на­борныя 
літа­ры для  не­ле­гальнай  друкарні, я кую 
ма­рыў ства­рыць ра­зам з сябра­мі-адна­дум
ца­мі. Ка­лі ж утва­рыўся Бе­ла­рускі на­родны 
фронт, Гермянчук стаў яго актыўным сяб
рам.

У 1990 го­дзе, ка­лі яму было толькі 29 га
доў, выбра­ны дэ­пута­там Вярхоўна­га Са­ве
та та­ды яш­чэ БССР. 11 кра­са­віка 1995 г. 
Ігар Гермянчук ра­зам з іншымі дэ­пута­та­мі 
парла­менцкай апа­зіцыі БНФ абвясціў га­ла
доўку супраць ініцыя­ва­на­га  Лука­шэнкам 
рэ­фе­рэндуму пра  зме­ну ста­тусу а дзіна
дзяржаўнай бе­ла­рускай мо­вы і зме­ну дзяр
жаўнай  сім­во­лікі. Як вя­до­ма, у ноч на  12 
кра­са­віка  дэ­пута­ты былі жорстка  збітыя 
атра­дам мі ліцыі а сабліва­га  прызна­чэння 
і не­вя­до­мым  падраздзя­леннем  у ма­сках. 
Парла­мента­рыяў выкінулі з будынка. Так 
у Бе­ла­русі ад быўся ан тыканстытуцый­ны 
дзяржаўны пе­ра­ва­рот.

Ка­лі Гермянчуку было 30 га­доў, ён стаў 
га­лоўным  рэ­дакта­рам  га­зе­ты „Сва­бо­да”. 
Га­зе­та  пры ім  зра­біла­ся  най­буй­ней­шым 
і най­па­пулярней­шым апа­зіцый­ным выдан

нем  кра­іны. У ёй  пра­ца­ва­лі та­ле­на­вітыя 
і сме­лыя журна­лісты. За праўдзівыя і вост
рыя публіка­цыі, я кія  вызна­чылі я к ан тып
рэ­зідэнцкія, пра­кура­тура  ча­тыры ра­зы 
па­чына­ла  на  Гермянчука  крымінальныя 
спра­вы. Гермянчук быў асо­бай-руха­віком 
усёй рэ­дакцыі, асно­вай выдання, укла­даў 
у гэ­та ўсё сваё май­стэрства, усе свае сі
лы, і на гэ­тай пра­цы про­ста га­рэў. Урэш­це 
ў канцы 1997 г. няўгодная ўла­дзе „Сва­бо
да” была за­ба­ро­не­на, але ўжо ў студзе­ні 
1998 г. Ігар Гермянчук здо­леў яе адра­дзіць 
пад но­вай назвай — „На­віны”. Пазней ён 
за­сна­ваў ча­со­піс „Кур’ер” і быў яго га­лоў
ным рэ­дакта­рам. Гермянчуку не­адна­ра­зо
ва  па­гра­жа­лі, не­вя­до­мыя  на­ват стра­ля­лі 
па вокнах яго­на­га до­ма.

Пісьменнік Ула­дзімір Арлоў так ха­ракта
рызуе  Іга­ра Гермянчука: „Ён, магчыма, як 
ніхто іншы з рэ­дакта­раў, ра­зумеў ма­гутную 
ства­ральную сілу на­цыя­нальнай па­мя­ці. Да
ве­даўшыся, што  дзяржаўныя  выда­ве­цтвы 
адмо­віліся  друка­ваць на­шы з Ге­на­дзем 
Са­га­но­вічам  „Дзе­сяць вя­коў бе­ла­рускай 
гісто­рыі”, Гермянчук пра­па­на­ваў цалкам 
апубліка­ваць кнігу на  ста­ронках „Сва­бо
ды”. Тая публіка­цыя выкліка­ла вя­лізны інта
рэс чыта­чоў. Зя­нон Пазьняк, успа­міна­ючы 
Гермянчука, падкрэслівае  ў час дзе­яння 
парла­менцкай а па­зіцыі такса­ма  па­літыч
ную ста­ласць і цвёрдасць Гермянчука: „Ён 
быў і вельмі здольным па­літыкам, удзельні
чаў у распра­цоўцы ўсіх на­шых за­ко­напра
ектаў. Ён ме ў та­лент а ра­та­ра, мо г добра 
ана­ліза­ваць, добра выступаць”.

Па­мёр Ігар Гермянчук заўчасна ад цяж
кай формы анка­логічнай хваробы ў Мінску 
29 кра­са­віка 2002 г. Яму быў толькі 41 год. 
Па­ха­ва­ны адра­джэ­нец бе­ла­рускай прэ­сы 
на ста­лічных Усходніх мо­гілках.
vПадрыхтаваў Уладзімір Хіль­мановіч

Ста­ры дуб у вёсцы Дубяжын 
ссеклі 26 люта­га 2014 го­да та
му, што ён, уда­ра­ны ма­лан­кай, 
па­чаў распа­ла­віньвацца і стаў 
небяспекай для на­ва­кольных 
хат. Ася і Ірыней Вышкоў­скія, 
ула­дальнікі дуба, ра­шылі ад
даць дрэ­ва ў рукі Да­ра­фея 
Фіёніка. На здзіў­лен­не ўсім, вер
хняя частка дуба не да­зво­ліла 
сябе падняць і за­ста­ла­ся ў Ду
бяжыне.

Ле­там у Дубя­жыне быў сарга­ніза­ва­ны 
пле­нэр, у рам­ках яко­га рэ­а­ліза­ва­на была 
адука­цый­ная пра­гра­ма «Па­мяць бе­жан
ства», якую ад па­чатку ажыццяўляе Музей 
ма­лой ай­чыны ў Студзіво­дах. У рам­ках пра
гра­мы пра­во­дзіліся гіста­рычныя за­няткі 
ў бельскім Бе­ла­рускім ліцэі. Арга­ніза­ва­ны 
былі па­заўрочныя за­няткі ў розных мясцо
васцях Падляш­ша, адбыўся мо­ла­дзе­вы 
летнік на тэ­рыто­рыі прыхо­да ў Пухлах, 
у час яко­га былі сабра­ны ўспа­міны дзя
цей бе­жанцаў 1915 го­да. Вынікам летніка 
ста­ла «Бе­жанская га­зе­та». А пле­нэр у Ду
бя­жыне за­па­чатка­ваў пра­гра­му «Па­мяць 
бе­жанства». Ад па­чатку ў рэ­а­ліза­цыю 
за­думы актыўна ўключыўся солтыс ся
ла Міка­лай Сце­па­нюк. Усе дзе­янні былі 
адобра­ны Са­лэцкай ра­дай і вой­там гміны 
Бельск-Падляш­скі Ра­ісай Ра­ецкай. Пле
нэр пра­хо­дзіў пад кіраўніцтвам Ана­то­ля 
Турко­ва з Ка­мянца, які ад 2009 го­да з’яўля
ецца ка­міса­рам усіх скульптурных пле­нэ
раў у Студзіво­дах. Другім разьбя­ром быў 
вя­до­мы бе­ла­рускі май­стар Міка­лай Скляр 
з Гродна. Да­па­мага­лі ім тры вучні по­літэх

нічна­га ка­ле­джа з Кобрына. Тэхнічную 
да­па­мо­гу ака­за­лі жыха­ры Дубя­жына Юрка 
Там­чук, спа­дар Банда­рук і іншыя. Пле­нэр 
і іншыя за­думы, звя­за­ныя з пра­гра­май «Па
мяць бе­жанства» былі рэ­а­ліза­ва­ны пры 
фінанса­вай падтрым­цы Міністэрства адмі
ністра­цыі і лічба­віза­цыі Польш­чы.

10 ве­расня 2015 г. усе мы былі за­про
ша­ны Да­ра­фе­ем Фіё­нікам на асвя­чэнне 
разных прац, якія былі размеш­ча­ны на 
падворку вя­ско­вай святліцы. Усё ме­ра­пры
ем­ства ме­ла ўве­ка­ве­чыць со­тую га­да­віну 
бе­жанства. Уба­чылі мы цудоўную каплічку, 
на якой была разьба іко­ны Пра­абра­жэння 
Гасподня­га і іншая, прадстаўля­ючая «Бе

жанства 1915-1922». На­шы свя­та­ры Міра
слаў Чурак і Марк Якімюк асвя­цілі скульп
туры з адмысло­вай ма­літвай. Ка­лі ў бля­ску 
за­хо­дзя­ча­га сонца, якое сва­імі пра­мя­нямі 
асвятля­ла но­ва­ство­ра­ную іко­ну і вя­лікую 
па­мятку з дубу, пад якім я выра­ста­ла, на 
ма­іх ва­чах выступілі га­ра­чыя слё­зы шчас
ця. Сон ма­ёй ма­мы здзей­сніўся. Ёсць цуд 
на све­це — як га­ва­рыў мой бацька. Сабра
ліся людзі, не толькі з Дубя­жына, але і з су
седніх вё­сак: Мокра­га, Казлоў, Ко­шак 
і іншых мясцо­васцей. Прые­ха­лі па­лом­нікі 
— дзе­ці з па­чатко­вай шко­лы з прыхо­да 
свя­то­га Яна Лесвічніка на Во­лі ў Варша­ве. 
Добра, што вя­лікі дуб не паддаўся і за­стаў

ся ў родным ся­ле, дзе ўсе людзі заўсё­ды 
змо­гуць прый­сці сюды па­ма­ліцца. А мо­жа 
і гэ­ты дуб, як адзіны з ся­ла, па­мя­тае гісто
рыю бе­жанства, усіх зда­рэнняў, выезду 
і вяртання жыха­роў роднай вё­скі.

Пасля супольнай ма­літвы арга­ніза­та­ры 
за­пра­сілі ўсіх сабра­ных па­гля­дзець фільм 
Юркі Ка­ліны пра Першую сусветную вай
ну. Сабра­ныя ўдзельнікі гля­дзе­лі фільм 
у вя­лікім за­думенні, з іх тва­раў можна было 
вычытаць тое, што ўспа­міна­юць са­бе сло
вы ра­ска­заў сва­іх пра­дзе­даў, дзя­доў, баць
коў. На­пэўна кожны з нас шка­да­ваў, што 
не ўме­лі мы выслухаць уся­го, што яны ха
це­лі нам пе­ра­ка­заць. У фільме ста­рэнькія 
людзі ра­сказва­лі пра тое, як у 1915 го­дзе 
ўця­ка­лі ў Ра­сію, як пра­хо­дзіла іх да­ро­га, 
якое там было жыццё і як вярта­ліся. Альж
бе­та Фіё­нік, якой бацька такса­ма з’яўля­ец
ца жыха­ром Дубя­жына, выступіла са сва­ёй 
тэ­атральнй групай «Антракт» з Бельска­га 
до­ма культуры. Цудоўна пра­гуча­лі ме­ло
дыі ў выка­нанні цым­ба­лісткі Аліны Шацько 
з Мінска. Выступілі ка­лектыў «Жэ­мэрва» 
пад кіраўніцтвам Анны Фіё­нік і ка­лектыў 
з Дубя­жына «Ро­дына» пад кіраўніцтвам 
Альжбе­ты Рыжык. Ве­чар за­кончыўся су
польнымі цудоўнымі песня­мі і танца­мі, якія 
выігрыва­лі нам Да­ра­фей Фіё­нік і яго сыны 
Ілья і Максім­ка. Падло­га гуча­ла пад на­шы
мі на­га­мі быццам і яна была дубо­вая!

Це­шыць мя­не тое, што гісто­рыя пра 
наш дуб ніко­лі не за­гіне, што да­лей ён бу
дзе сім­ва­лам на­ша­га ся­ла і не толькі яго, 
та­му што ніжняя яго­ная частка будзе ста
яць у Бельску-Падляш­скім. Але пра гэ­та 
яш­чэ па­чуем...

vТэкст і фота Лідзіі МА­ЛІНОЎСКАЙ

Дубяжын­c­кі дуб (2)

03.01 — 09.01

Адгаданка Адгаданка Адгаданка

(22.03. — 20.04.) У сту­дзе­ні па­ка­жы сваё 
акцёр­скае май­стэр­ства. Зай­г­рай у жыцці, на 
пра­цы і ў аса­бістых адно­сінах. Але ты па­вінен 
дзей­нічаць на­ту­ральна і не ста­віць на не­звы­
чай­нае для цябе, будзь са­мім са­бой. На пра­цы 
па­ка­жыся актыўным і мэта­на­кіра­ва­ным, рэа­лі­
зуй пра­екты і но­выя пла­ны. Кла­па­ціся пра дом 
і сям’ю. Добры дзень: 5.01.

(21.04. — 21.05.) Ідэальныя ўмо­вы для за­пу­
ску но­вых прадпрыемстваў. Твой зда­ро­вы ро­
зум і рэа­лізм да­па­мо­гуць та­бе ў распра­цоўцы 
твай­го гра­мадска­га жыцця. Больш ча­су і энер­гіі 
на пытанні пра­фе­сіі. Ка­лі зна­хо­дзішся ў адно­
сінах, у тва­ім жыцці бу­дуць мір і гар­мо­нія. Не 
ра­сказвай пра сябе і сваё аса­бістае жыццё. 
У сту­дзе­ні бу­дзеш акру­жа­ны зай­здросніка­мі 
і крытыка­мі. Не­ча­ка­ная вестка — до­ма або ад 
да­лёкіх сва­якоў. Пры не­га­тыўных сіту­а­цыях для 
пра­цы спра­вішся з імі цяр­пеннем і разважлівас­
цю. Будзь асцярожны 6.01.

(22.05. — 22.06.) У па­ры не іг­рай сляза­мі 
і му­ха­мі — мно­гія па­ры распа­да­юцца з‑за гэтых 
«гульняў», а пар­тнёр не схо­ча цяр­пець штуч­
ных эмо­цый і выба­раў. Змяні сваю стра­тэгію, 
ка­лі ша­ну­еш адно­сіны. Атрыма­еш не­ча­ка­нае 
ўзна­га­ро­джанне. Ку­пі адзенне, тэхніку і іншыя 
не­абходныя прадме­ты. Будзь асцярожны 7.01.

(23.06. — 23.07.) Усміхай­ся, жар­туй — сту­
дзень падно­сіць та­бе сюр­прызы і па­да­рункі. Па­
казвай іншым, што ты за­да­во­ле­ны жыццём і ўсё 
ў цябе ідзе добра. Ча­ка­юць важныя па­дзеі на 
пра­цоўным месцы; будзь ней­тральным! Выдат­
нае зда­роўе. Бу­дзеш про­ста выпра­меньваць 
зда­ро­вую энер­гію. Для падтрымкі добра­га ста­
ну прымяняй кантрасны душ адзін раз у дзень 
і пі све­жа­выцісну­тыя со­кі. Важныя дні для жыц­
ця і ініцыятыў: 3 і 7.01., будзь асцярожны 8.01.

(24.07. — 23.08.) Сту­дзень прынясе з са­бой 
моцную патрэбу ў аднаўленчых пра­ектах і ўка­
ра­ненні но­вых, не­вядо­мых эле­ментаў. Схо­чац­
ца та­бе зра­біць ней­кія ра­дыкальныя ра­шэнні, 
асабліва ў адно­сінах з іншымі, у гу­тар­ках і на­о­
гул зно­сінах. Звяр­ні ўва­гу на аксе­су­а­ры, ку­пі 
но­вы га­дзіннік, юве­лір­ныя ўпрыга­жэнні і яр­кі 
абу­так. Час на ідэальны шлюб, на­ват у снежную 
бу­ру. Асабліва важны дзень для па­чуццяў і біз­
не­су: 9.01.

(24.08. — 23.09.) Час на пра­цяг твай­го бізне­
су, асабліва па­ча­та­га ў чэр­ве­ні ці ліпе­ні міну­ла­га 
го­да. Да­да­так энер­гіі для твай­го інтэлекту. Не­ка­
то­рым людзям не бу­дзе ў на­гу з тва­ім вобра­зам 
мыслення! У бу­ду­чыні не бой­ся браць на сябе 
ініцыятыву. Не шка­дуй лёг­ка­га, не­сур’ёзна­га 
флір­ту, і не на­дзімай­ся, бо не прыцяг­неш да ся­
бе прыхільнікаў. А мо­жаш су­стрэць ка­госьці ці­
ка­ва­га. Важны дзень: 2.01.

(24.09. — 23.10.) Бу­дзеш па­во­дзіць сябе 
крыху як са­маўлюбёны паўлін. Для гэтай «чыст­
кі пёраў» на­ве­дай цырульню або касме­то­ла­га, 
ку­пі но­вую вопратку ці аксе­су­а­ры. На пра­цягу 
сту­дзе­ня па­водзь сябе з годнасцю, як ка­роль 
пту­шак. Пакла­па­ціся пра сваё зда­роўе: практы­
куй­ся, пі віта­міны, еж ка­рысныя і на­ту­ральныя 
пра­дукты. Асабліва спрыяльныя дні: 2 і 6.01., 
будзь асцярожны 4.01.

(24.10. — 22.11.) Ча­сам не трэба ха­ваць 
не­га­тыўных эмо­цый. Хтось цябе выве­дзе з раў­
на­ва­гі, уг­не­віць, сапсуе на­строй. Ка­лі ты пры­
вык пра­яўляць стрыма­насць і падтрымліваць 
мір­ныя па­во­дзіны, выяві свой гнеў. Крычы, 
па­бі та­лер­ку, па­зай­май­ся ка­ра­тэ або боксам, 
вылі эмо­цыі на фізічным узроўні. Гэта да­па­мо­
жа та­бе пазба­віцца ад на­за­па­ша­на­га не­га­тыву. 
Пі гар­ба­ту з лімо­нам, мёдам і цытру­са­вымі, ап­
ра­най­ся цёпла, звяр­та­ючы асаблівую ўва­гу на 
но­гі. Асабліва спрыяльны дзень: 3.01., будзь 
асцярожны 2.01.

(23.11. — 22.12.) Па­ра па­ду­маць аб ства­рэн­
ні сям’і, ка­лі ў цябе яе няма і да­гэтуль не ха­цеў 
мець. Ка­лі ты са­мотны, вый­дзі са сва­ёй шкар­лу­
піны і актыўна шу­кай ва­кол. Шпа­цыруй, сха­дзі 
ў непра­цоўны час у ка­фэ ці рэста­ран, мо­жаш 
су­стрэць там пасланцоў лёсу. Асабліва спры­
яльны дзень: 3.01.

(23.12. — 20.01.) У сту­дзе­ні мо­жаш пазбыц­
ца кепскіх звычак, на­ват ка­лі гэта толькі бяс­
крыўднае абг­рызанне пазног­цяў або позняе 
ляганне спаць. Сту­дзень асабліва ка­рысны, каб 
пазба­віцца ад та­го, што пе­рашка­джае та­бе паў­
на­вар­тасна жыць. Вельмі пра­дуктыўна ў твор­
цаў і ру­ка­дзельнікаў — гэта бу­дзе ка­рысна для 
ўнутра­на­га све­ту і чэр­пання энер­гіі з косма­су. 
Асабліва спрыяльны дзень: 6.01, гор­шы: 2.01.

(21.01. — 19.02.) Паслабся, выспіся, пра­
водзь час до­ма ва ўтульных абдымках ка­ха­най 
асо­бы — абно­віш сябе. Не тур­буй­ся нічым, ма­
еш пра­ва на крыху ляно­ты! На­ват ка­лі крыху 
пра­пусціш у інта­рэсах. Асабліва спрыяльны 
дзень: 8.01.

(20.02. — 21.03.) Ста­рай­ся нічо­га не мар­на­
ваць. За­ха­вай, ка­лі гэта маг­чыма, гро­шы — пры­
да­дуцца ў най­бліжэй­шай бу­ду­чыні. Мо­жа прыт­
ра­піцца та­бе незвычай­ны за­нятак — сыграць 
у рэкла­ме або фільме, удзел у конкур­се. Не 
толькі атрыма­еш ма­тэрыяльныя выга­ды, але і за­
да­вальненне ад пра­цэсу. Бу­дзеш па­да­бацца, 
ціка­ва пра­во­дзіць час. Не бой­ся па­ка­заць сваю 
любоў і за­дзей­нічаць пер­шым. На пра­цы — но­
выя аба­вяза­цельствы, але без ро­сту зар­пла­ты. 
Асабліва спрыяльны дзень: 2.01.

Ага­та АР­ЛЯН­СКАЯ

Шыф­раграма
Літа­ры адга­да­ных слоў, пе­ра­не­се­ныя згодна з іх па­радка­вымі 
нума­ра­мі ў клеткі роспісу, скла­дуць ра­шэнне — бе­ла­рускую па­га­ворку.
1. со­ціна гекта­ра = 17 _ 20 _;
2. Ула­дзімір Улья­наў = 3 _ 15 _ 14 _ 13 _ 16 _;
3. харчо­вая туша жывёл = 12 _ 11 _ 1 _ 2 _;
4. пінская ра­ка = 7 _ 22 _ 10 _ 4 _;
5. орган разм­на­жэння ў... Се­мя­ноўцы = 9 _ 8 _ 21 _ 6 _;
6. ніткі ад шаўкапра­да = 23 _ 19 _ 5 _ 18 _.

(ш)
Ся­род чыта­чоў, якія на пра­ця­гу ме­ся­ца да­шлюць у рэ­дакцыю 
пра­вільныя адка­зы, будуць ра­зыгра­ны кніжныя ўзна­га­ро­ды.
Адказ на адгадан­ку з 50 нумара
Поўнач, Шве­цыя, інга­ля­цыя, Го­бі, бя­рэ­мя, ка­мень, цукар, ля­во­ніха.

Ра­шэн­не: Бог не ця­ля, бачыць круця­ля.
Кніжную ўзна­га­ро­ду высыла­ем Лявону Федаруку з Рыбал.

Экуменічная сустрэча

22 снежня ў Гмінным ася­родку культуры ў Ча­ром­се адбыла­ся экуме­нічная сустрэ
ча, арга­ніза­ва­ная Гмінным ася­родкам са­цыяльнай да­па­мо­гі. У сустрэ­чы ўдзельніча­лі 
кіраўнікі гмінна­га са­маўра­да — войт Міхал Врублеўскі і старшыня Ра­ды гміны Сяргей 
Смык, свя­та­ры Пра­ва­слаўнай царквы і Ка­та­ліцка­га касцё­ла, між іншым, а.а. Юры 
Пліс, Міка­лай Бе­ла­мызы з Ча­ром­хі, Рыгор Наўмо­віч з Куза­вы і кс. Генрык Ка­ліноўскі 
з Ча­ром­хі, ды шматлікае ко­ла се­ніё­раў з Вулькі-Тэ­ра­хоўскай, Ча­ром­хі-Ся­ла, Ча­ром­хі, 
Баброўкі, Куза­вы і Ста­віш­чаў, у агульным ліку ка­ля васьмідзе­ся­ці асоб. Сустрэ­ча па
ча­ла­ся ў 15 га­дзін з пра­мо­вы вой­та Міха­ла Врублеўска­га, які прывітаў гасцей, за­тым 
спаслаўся на тра­дыцыю святка­вання Бо­жа­га На­ра­джэння. У ма­стацкай частцы высту
пілі школьныя дзеткі, якія чыта­лі адмысло­выя свя­точныя вершы і выконва­лі ка­лядкі на 
польскай, бе­ла­рускай і ўкра­інскай мо­вах.

Па­куль сесці да куцці, свя­та­ры зга­ва­рылі ма­літву і бласла­вілі стра­вы. На адмысло
ва прыбра­ных ста­лах, упрыго­жа­ных піхта­вымі га­лінка­мі і ка­ля­ро­вымі свечка­мі, кра­са
ва­ліся два­наццаць страў ды аплатка, якой па­дзя­ліліся па­між са­бою ўдзельнікі сустрэ
чы — ка­то­лікі і пра­ва­слаўныя — ды па­вінша­ва­лі ся­бе ўза­ем­на. Сустрэ­ча пра­хо­дзіла 
ў сардэчнай атмасфе­ры. Пры за­столлі не абыш­ло­ся без супольна­га ка­ля­да­вання. 
Гуча­лі ўпе­ра­меш­ку польскія і пра­ва­слаўныя ка­лядкі. Як ска­заў ва ўступнай пра­мо­ве 
войт Міхал Врублеўскі, экуме­нічную сустрэ­чу сё­ле­та арга­ніза­ва­лі ўпершыню, за­тым 
ме­ра­прыем­ства — апра­ча на­ва­годняй сільвестра­вай за­ба­вы пе­рад гмінай — будзе 
за­не­се­на ў ка­ляндар што­га­до­вых культурных ме­ра­прыем­стваў.

vУладзімір СІДА­РУК

Дзе най­больш 
чыта­чоў „Нівы”
У са­лэ­цтве Но­вае Ляўко­ва (у ім ёсць 

па­ся­ленне  Ла­зо­вае) у На­раўчанскай 
гміне  „Ніву” № 48-50 купілі 28 і чыта­лі 
42 жыха­ры Най­больш яны купілі пя­ці
дзя­ся­та­га  нума­ра  родна­га  тыднё­віка 
ад 13 снежня  2015 го­да. Чыта­ла я го 
дваццаць адна асо­ба.

Асабліва  за­ціка­вілі іх до­пісы м.інш. 
пра  се­ніё­раў у На­раўчанскай  гміне 
(„Ніва” № 48) пра дэ­магра­фію На­раў
чанскай  гміны, святка­ванне  Міхай­ла 
ў Ста­рым Ляўко­ве і літа­ра­турную ве­ча
рыну на­раўчанскіх літа­ра­та­раў у Орлі 
(„Ніва” № 49) ды а сабліва  кра­нуў іх 
до­піс но­ва­ляўкоўска­га радна­га і солты
са пра вя­лікія кло­па­ты ляўкоўцаў, ка­лі 
трэ­ба ім да­е­хаць у Бе­ла­сток ды ў Міха
ло­ва („Ніва” № 50).

У Но­вым Ляўко­ве  бе­ла­рускі тыднё
вік па­ста­янна чыта­юць тры сям’і Скеп
каў, Эва Дзе­ніс, Людміла і Ба­рыс Каз
лоўскія, Ірына  Казлоўская, Альжбе­та 
і Ула­дзіслаў Красноўскія  ды Ма­рыя 
і Сяргей Са­е­вічы (усе я ны жывуць на 
ка­лё­ніі, воддаль а д ся­рэ­дзіны вё­скі), 
Ма­рыя  і Канстанцін Це­лушэцкія, Ніна 
Га­лубоўская, Лідзія  Га­лубоўская, Мі
хал Болбат, Міхал і Ніна  Це­лушэцкія, 
Ва­лянціна і Аляксандр Ігна­цюкі, Ма­рыя 
Крышань, Андрэй  Пучынскі, Га­ліна 
і Юрка Казлоўскія ды Ра­іса Ба­ка­нач.

Варта  да­даць, ш то  за­раз — да  17 
снежня гэ­та­га го­да — жыха­ры Но­ва­га 
Ляўко­ва, Ста­ро­га  Ляўко­ва, Ахрымоў, 
Ле­шукоў, Падляўко­ва і Плянты папра
сілі но­ва­ляўкоўска­га  солтыса, каб ё н 
пакла­па­ціўся  і прывёз ім  са­ма ме нш 
50-60 экзем­пля­раў „Нівы” з бе­ла­рускім 
ка­ленда­ром на 2016 год. Солтыс ужо 
мае спісак ахвотных па­купнікоў на 52 
нумар бе­ла­руска­га ш то­тыднё­віка. Ён 
прывя­зе  іх больш. Мае досвед з рас
паўсюджваннем  га­зе­ты з бе­ла­рускім 
ка­ленда­ром з мінулых га­доў. Ездзіў та
ды яш­чэ раз у рэ­дакцыю ў Бе­ла­сток.

vЯнка Целушэцкі

Дзмітры ШАТЫЛОВІЧ

БЕ­ЛАРУ­СКАЯ 
МОВА Ў БЕ­ЛАРУ­Сі
Кож­ная дзяр­жава моваю дзяр­жаў­най
Вызначае мову родную баць­коў,
І яе ў народзе пес­ціць, робіць слаў­най,
Гэ­ту мову ўводзіць да ўсіх устаноў.

Ужывае мову родную штодзённа
Прэ­зідэнт дзяр­жавы і прэм’­ер-міністр,
І міністры ўрада, служ­ба ўся ў пагонах:
Генерал, палкоў­нік і ар­тылерыст.

Вучаць роднай мове ўсіх дзяцей у школах,
Мусіць добра знаць яе на ВНУ студэнт,
Словы роднай мовы чуюцца наў­кола,
Пішуць на роднай мове кож­ны дакумент.

І ў фаль­шывым рэ­ферэндуме на Беларусі,
Выбралі чужую мову для сябе,
Бо сусед з Ус­ходу да таго прымусіў,
Разагнаць пар­ламент ён памог у бараць­бе.

Адракліся беларусы ад Пагоні
І ад сцяга гістарычнага свайго,
Сцяг чужы з савецкім гер­бам стаў законным,
Лунае ў іх ўжо амаль дваццаць год.

І гучыць чужая мова ў Беларусі
У пар­ламенце, на вуліцы, ў дамах,
Да сваёй цяпер ніхто іх не спакусіць,
Да яе не заахвоціць іх тур­ма.

На роднай мове гавораць патрыёты,
Выс­лухоў­ваючы пры гэ­тым многа кпін,
Ды нас­мешнікі для іх, то ідыёты,
Апус­ціў­шыя нядаў­на каранцін.

У па ле скай глы бі­н ц­ы (28)
У

 м­а­ ла­ дым­ бя­ рэ­з ні ку по­ў ным­ 
хо­ да­м­ пра­ ца­ ва­ ла­ м­о­ та­ по­м­ па­. 
Пра­ ніз лі вы, ста­ м­а­ та­ ла­ гіч ны гук 
пра­ ці на­ў па­ ве­т ра­, м­а­з гі і зя­м­ лю. 
Я іш­ ла­ сле­ да­м­ Ва­ сі, я­к ця­ ля­ на­ 

вя­ ро­ў цы. Мо­й­ гід а­ка­ за­ў ся­ я­ш­ чэ­ і па­ ле­-
скім­ джэ­н т ль м­е­ на­м­. Ён ва­й­ ско­ вы м­і ча­ ра­-
ві ка­ м­і вы то­п т ва­ў для­ м­я­ не­ да­ ро­ гу ся­ ро­д 
ссо­х ла­й­, ня­ ско­ ш­а­ на­й­ тра­ вы.

— Ка­б хо­ць па­ ні Га­н на­ туф­ лі ка­ў не­ 
за­ пэ­ц ка­ ла­!

Мы іш­ лі на­ суст ра­ч бры га­ дзе­, я­ка­я­ 
з да­ па­ м­о­ га­й­ м­о­ та­ по­м­ пы не­ ле­ га­ль на­ 
«ка­ па­ ла­» бур ш­ тын. Ча­ ла­ ве­к звык ся­, 
ш­то­ «не­ ле­ га­ль на­я­» дзе­й­ на­сць за­ў сё­ ды 
сха­ ва­ на­я­ і за­ са­к рэ­ ча­ на­я­. Тут, на­ дуб ро­-
віц кім­ кла­н да­й­ ку, усё­ бы ло­ а­гу ча­ на­е­ на­ 
кі ла­ м­е­тр і бе­с цы ры м­о­н на­ а­д к ры та­е­. На­ш­ 
ві зіт не­ вык лі ка­ў спа­ ло­ ху. На­ а­д ва­ ро­т, 
ко­ж ны ха­ це­ў а­б м­я­ ня­ц ца­ на­ ві на­ м­і.

Ля­ м­о­ та­ по­м­ пы, пры чэ­п ле­ на­й­ да­ пры м­і-
тыў на­й­ ка­н ст рук цыі з м­а­ то­ ра­м­, пра­ ца­ ва­-
лі ча­ ты ры м­а­ ла­ дзё­ ны. Усе­, я­к а­дзін м­уж, 
бы лі а­п ра­ ну ты а­д га­ ла­ вы да­ но­г у ка­ м­уф­-
ля­ж ную во­п ра­т ку. Пра­ ца­ ва­ лі на­ зм­е­ ну. 
Тро­х ін ш­ых хло­п ца­ў а­д па­ чы ва­ ла­. Яны ля­-
жа­ лі на­ тра­ ве­ ды ўзі ра­ лі ся­ ў бе­ лыя­ хм­а­р-
кі на­ бла­ кіт ным­ не­ бе­. Адзін з іх пе­ ра­ жо­ў-
ва­ў у зу ба­х ссо­х лую сця­б лін ку тра­ вы.

Ва­ ся­ па­ ві та­ў ся­, ціс ну чы ка­ па­ ча­м­ 
ко­ж на­ м­у па­ а­ со­б ку ру ку. Кру ты Ар цё­м­ 
а­ды ш­о­ў на­ бо­к а­д м­о­ та­ по­м­ пы, ка­б па­ га­-
ва­ рыць з на­ м­і „ў ці ш­ы”.

— Ці ш­то­сь вя­ до­ м­а­ на­ ко­нт лі цэ­н зіі? 
— спы та­ў ё­н.

— Не­ш­ та­ я­ны м­а­ў ча­ць, — м­а­х нуў ру-
ко­й­ Ва­ ся­.

Тэ­ м­а­ лі цэ­н зіі ўзнік ла­ па­с ля­ а­по­ш­ ня­й­ 
бо­й­ кі з па­ лі цы я­й­, я­ка­я­ не­ ча­ ка­ на­ з’я­ ві ла­-
ся­ ка­н ф­і ска­ ва­ць м­о­ та­ по­м­ пы. Сур’ ё­з ныя­ 
ка­ па­ чы, то­-бо­к тыя­, я­кія­ ка­ па­ юць на­ 
глы бі ні бо­льш­ за­ дзе­ ся­ць м­е­т ра­ў і я­кія­ 
па­т ра­ ці лі вя­ лі кія­ гро­ ш­ы на­ «ін ве­ сты цыі», 
у я­кіх сва­е­ бры га­ ды, за­ па­т ра­ ба­ ва­ лі а­д 
ула­д ра­з вя­з кі ў м­е­ жа­х за­ ко­ ну. Яны бы лі 
га­ то­ вы вы ку піць сво­й­ уча­ ста­к і ле­ га­ль на­ 
пра­ ца­ ва­ць.

— Мы па­ га­ дзі лі ся­ пла­ ціць за­ а­дзін уча­-
ста­к 1000 до­ ла­ ра­ў у м­е­ ся­ц, — ка­ жа­ Ва­ ся­, 
— а­д на­к з бо­ ку ўла­д ня­ м­а­ ні я­ ка­ га­ а­д ка­ зу. 
Ча­с ідзе­, а­ я­ны м­а­ў ча­ць. Ві да­ць, ім­ па­ ды-
хо­ дзіць, ка­б усё­ за­ ста­ ло­ ся­ па­-ста­ ро­ м­у.

* * *
— На­й­ го­рш­ бы ло­ за­ Яну ко­ ві ча­, — ка­-

жа­ Ар цё­м­. — Усё­ на­ ха­ ба­ ра­х і ка­ руп цыі 
тры м­а­ ла­ ся­. На­ ш­ы дуб ро­ віц кія­ мян ты па­-
ла­ цы са­ бе­ ў Кі е­ ве­ па­ ста­ ві лі. Ка­ руп цыя­ іш­-
ла­ дзе­нь і но­ч, на­ ха­б на­, бе­с цы ры м­о­н на­, 
на­ ва­ ча­х у бе­ лы дзе­нь. Пры е­ дуць та­ кія­ 
са­ збро­ я­й­ на­ по­ ле­, дзе­ гу дзе­ м­о­ та­ по­м­ па­, 
і на­з на­ ча­ юць ш­тра­ф­ на­ 500 до­ ла­ ра­ў. 
Пла­ ці ім­ а­д ру кі, бе­з ні я­ кіх кві та­н цый­, ра­с-

пі са­к. Ад м­о­ віш­ ся­, дык ха­ на­. Усю а­па­ ра­ ту-
ру ска­н ф­і ску юць, а­бо­ ра­з бу ра­ць.

— А тут не­ м­а­ лыя­ гро­ ш­ы, — ук лю ча­ е­ц-
ца­ ў ра­з м­о­ ву Ва­ ся­. — Ка­б на­ быць не­ а­б-
хо­д ныя­ пры ла­ ды, трэ­ ба­ м­е­ць на­й­ м­е­нш­ 
10 000 до­ ла­ ра­ў. Ад на­ м­о­ та­ по­м­ па­ ка­ш­ туе­ 
6 000 до­ ла­ ра­ў, да­ гэ­ та­ га­ да­ хо­ дзіць м­а­ то­р 
а­д „Ме­р се­ дэ­ са­” за­ 1 000 до­ ла­ ра­ў і ўсю-
ды хо­д на­й­ та­н не­й­ за­ 3 000 до­ ла­ ра­ў.

Ка­ лі за­ е­ дуць мян ты, не­ па­ кі не­ш­ а­б ста­-
ля­ ва­н ня­, бо­ я­ны я­го­ зніш­ ча­ць, а­бо­ за­ бя­-
руць з са­ бо­й­.

Ча­ ла­ ве­к вы м­у ш­а­ ны пла­ ціць, хо­ць са­м­ 
я­ш­ чэ­ ні чо­ га­ не­ зна­й­ ш­о­ў, уве­сь стра­т ны 
і ў да­ў га­х.

— Ра­ ска­ жы це­, — пра­ ш­у сва­ іх бур ш­-
ты на­ вых бо­н за­ў, — я­ш­ чэ­ пра­ дра­ ку з па­-
лі цы я­й­.

— Ка­ лі на­ ста­ў Па­ ра­ ш­э­н ка­, — па­ ча­ў 
Ар цё­м­, — то­ ўсе­ па­ ве­ ры лі, ш­то­ ў на­с 
ужо­ не­ бу дзе­ ка­ руп цыі. Мно­ гія­ хло­п цы, 

ш­то­ за­ ра­з тут ка­ па­ юць, на­ Ма­й­ да­ не­ ста­-
я­ лі. І во­сь, ка­ лі з’я­ ві лі ся­ па­ ха­ ба­р мян ты, 
і а­б ра­ лі са­ бе­ а­х вя­ ру, то­ ўсе­, ш­то­ ка­ па­ лі 
на­ по­ лі, я­к на­ па­ жа­р збе­г лі ся­. З ла­ па­ та­-
м­і, з ка­ ла­ м­і. Ма­ ла­ бра­ ка­ ва­ ла­, ка­б я­ны 
па­й­ ш­ лі ў рух. Мян ты не­ бы лі па­д рых та­ ва­-
ны на­ та­ ко­е­. Яны та­к са­ м­а­ не­ м­а­г лі пры-
м­я­ ніць во­ст рую збро­ю, бо­ ж па­ Ма­й­ да­ не­ 
стра­ ля­ць да­ лю дзе­й­ ры зы ко­ў на­. Ім­ не­ 
да­ зво­ лі лі б спа­ ко­й­ на­ жыць ва­ Ук ра­ і не­. 
Та­ ды пры е­ ха­ ла­ на­ ча­ль ства­ ды з на­ ш­а­ га­ 
бо­ ку па­й­ ш­ лі пра­ па­ но­ вы, ка­б па­ за­ ко­ не­ 
вы ра­ ш­ыць пра­б ле­ м­у.

— На­ я­кім­ э­та­ пе­ за­ ра­з ва­ ш­ы пе­ ра­ м­о­-
вы? — пы та­ю ў дуб ро­ віц кіх „ра­ бін зо­ на­ў”.

— На­ та­ кім­, ш­то­ ніх то­ пра­ ніш­ то­ не­ ве­-
да­е­, — Ва­ ся­ бе­з да­ па­ м­о­ж на­ ра­з вё­ў ру кі. 
— Ад на­к а­д та­ го­ ча­ су мян ты пе­ ра­ ста­ лі 
пры я­з джа­ць на­ по­ ле­ за­ ха­ ба­ ра­м­. Што­ 
з гэ­ та­ а­т ры м­а­ е­ц ца­, бу дзе­ від но­. Мо­ жа­ гэ­-
та­ ці ш­ы ня­ пе­ ра­д вя­ лі ка­й­ бу ра­й­!

* * *
На­ Па­ ле­с сі, я­к ні дзе­ ў све­ це­, „ве­ да­-

юць” бо­льш­, чым­ ве­ да­ юць. Во­сь у ча­с на­-
ш­а­й­ про­ ста­й­ і дзе­ ла­ во­й­ гу та­р кі на­ бур ш­-
ты на­ вым­ по­ лі бы ло­ вы ка­ за­ на­е­ пра­ ро­ цтва­ 
на­ ко­нт не­ па­з бе­ж на­й­ бу ры. Яна­ а­д бы ла­ ся­ 
ў га­ ра­ чы дзе­нь, 29 лі пе­ ня­, у цэ­н т ры Дуб-
ро­ ві цы. Спа­ ча­т ку ўсё­ вы гля­ да­ ла­ ня­ він на­. 
Як ра­з у гэ­ ты дзе­нь па­ лі цэ­й­ скія­ з Ро­ў на­ га­ 
ра­ бі лі ру цін ную пра­ ве­р ку. Ахо­ў ні кі па­ ра­д-
ку е­з дзі лі па­ бур ш­ ты на­ вых м­е­с ца­х і пра­ вя­-
ра­ лі, ці пра­ цу юць та­м­ ка­ па­ чы з м­о­ та­ по­м­ па­-
м­і. Па­ ко­ль кі пра­ а­б’ е­зд ве­ да­ лі за­ ра­ нё­ў, на­ 
м­е­с цы па­д рых та­ ва­ лі ся­, сха­ ва­ лі ўсе­ пры-
ла­ ды і до­ ка­ зы зла­ чын на­ га­ про­ м­ыс лу. Са­м­ 
ка­н ф­ лікт ні бы та­ пра­ ва­ ка­ ва­ лі м­я­с цо­ выя­, 
я­кія­ ра­ ш­ы лі е­ха­ць сле­ да­м­ па­ лі цэ­й­ ска­й­ ка­-
ло­ ны. Та­ ко­ га­ на­ ха­б ства­ ўкра­ ін скі па­ лі ца­й­ 
не­ да­ руе­! Ху це­нь ка­ пе­ ра­ га­ ра­ дзі лі да­ ро­ гу, 
а­рыш­ та­ ва­ лі не­ ка­ль кі а­со­б ды а­б ст ра­ ля­ лі 
м­а­ ш­ы ну ка­ па­ чо­ў.

Ве­ст ка­ пра­ ра­з бо­й­ на­ про­ ста­й­ да­ ро­ зе­ 
м­а­ ла­н ка­ ва­, то­-бо­к м­а­ біль ным­ ш­ля­ ха­м­, 
а­б ля­ це­ ла­ ўсю Дуб ро­ ві цу. У м­я­ стэ­ч ку за­-
кі пе­ ла­ а­д зло­с ці. Мя­с цо­ вы на­ ро­д і пры е­з-
джыя­ з ра­ ё­ на­ ся­ ля­ не­ ш­чыль на­ а­б сту пі лі 
па­ лі цэ­й­ скі па­ ста­ ру на­к. Яны па­т ра­ ба­ ва­ лі 
вы пус ціць на­ во­ лю а­рыш­ та­ ва­ ных.

Па­ лі ца­і па­й­ ш­ лі на­ хіт ры кі. Яны пе­ ра­-
ко­н ва­ лі на­ то­ўп, ш­то­ ні бы та­ ска­н ф­і ска­ ва­-
лі ў ле­ се­ м­о­ та­ по­м­ пы і а­рыш­ та­ ва­ лі ка­ па­-
чо­ў, зло­ў ле­ ных па­ га­ ра­ чых сля­ да­х. Ніх то­ 
не­ па­ ве­ рыў у та­ кія­ ба­й­ кі.

— Па­ ка­ жы це­ та­ ды тыя­ м­о­ та­ по­м­ пы! 
— кры ча­ў і сві ста­ў на­ ро­д.

Не­ пры км­е­т на­ ў м­я­ стэ­ч ку з’я­ ві ла­ ся­ на­ц-
г ва­р дыя­. І бе­з па­ пя­ рэ­ джа­н ня­ ста­ лі стра­-
ля­ць у на­ то­ўп гу м­о­ вы м­і ку ля­ м­і з а­д ле­г ла­с ці 
са­ ра­ ка­ м­е­т ра­ў. Ка­ лі гра­ м­а­ да­ кі ну ла­ ся­ 
ра­з бя­ га­ц ца­ па­ ву ла­ч ка­х і па­р ку, стра­ль цы 
ца­ ля­ лі ў вы па­д ко­ вых м­і на­ ко­ў. У цэ­ лым­ 
за­ ка­ ло­ це­ па­д ст рэ­ лі лі жа­н чы ну ў на­ гу. У на­-
то­ўп кі да­ лі та­к са­ м­а­ ш­у м­а­ выя­ гра­ на­ ты. Але­ 
ра­з’ ю ш­а­ ны на­ ро­д не­ да­ зво­ ліў узя­ць ся­ бе­ 
ў ка­ль цо­, вя­р нуў ся­ па­д бу ды на­к па­ лі цыі 
і ш­тур м­а­ ва­ў я­го­ да­ та­ го­ ча­ су, па­ куль а­рыш­-
та­ ва­ ных на­ да­ ро­ зе­ не­ а­д пус ці лі на­ во­ лю.

Па­с ля­ цэ­ ла­й­ дра­ кі ш­м­а­т на­ зі ра­ль ні ка­ў 
жа­ да­ ла­ не­ш­ та­ зра­ зу м­е­ць з та­ го­, ш­то­ 
а­д бы ва­ ла­ ся­ ў Дуб ро­ ві цы. Гэ­ тую па­ дзе­ю 
ў на­ ро­ дзе­ ўжо­ на­ зы ва­ юць «па­ў ста­н не­м­».

— На­ ро­д крыў дуе­ на­ на­ ча­ль ства­ і па­-
лі цыю не­ за­ то­е­, ш­то­ я­ны за­ ста­ў ля­ юць 
пла­ ціць ха­ ба­р, — па­ў та­ ра­ лі на­ зі ра­ль ні-
ка­м­ на­ ву лі цы жы ха­ ры м­я­ стэ­ч ка­. — а­ за­ 
то­е­, ш­то­ на­ ча­ль ства­ не­ да­з ва­ ля­е­ лю дзя­м­ 
за­ ра­б ля­ць гро­ ш­ы.

У па­з ба­ў ле­ ным­ пра­ м­ыс ло­ ва­с ці ра­ ё­ не­ 
не­ ле­ га­ль на­я­ зда­ бы ча­ бур ш­ ты ну гэ­ та­ ча­-
ста­ а­дзі на­я­ кры ні ца­ за­ ро­б ку.

(пра цяг бу дзе)
vТэкст і фота Ганны КА­НДРА­Ц­ЮК

n Месца, дзе працавала мотапомпа

n Дарога на бурштынавае поле

n Ц­энтр Дубровіцы


